
Цæгат Иристон немуцаг-
фашистон æрбалæборгутæй 
исуæгъдæ кæнуни 80 анзей 
туххæй идарддæр мухур кæ-
нæн æрмæгутæ. Нæ газети 
абониккон номери 6-7-аг фæр-
стæбæл кæсетæ Фидарати 
Æхсари имисуйнæгтæ, Устур 
Фидибæстон тугъди рæстæг æ 
райгурæн гъæу Будури Дæр-
гъæвси ци цаутæ æрцудæй, 
уони фæдбæл .

Сæрмагонд тугъдон 
операци æма уой хæццæ 
баст гъуддæгути туххæй 
бараггенæй дзорун ке бон 
æй, уонæй еу æнæмæнгæ ’й 
ГОБЕТИ Ибрагим – нæ респу-
блики Сæргълæууæги æма 
Хецауади Администраций 
разамонæг. Аци мадзал кæ-
дæй райдæдта, уæдæй фæ-
стæмæ цал æма цал хатти 
адтæй, е кæми арæзт цæуй 
æма си цæгатиристойнаг 
æфсæддонтæ кæми ар-
хайунцæ, еци рауæнти. Не 
’мзæнхон хъазауатонти 
хæццæ æмархайд фæккæ-
нуй, фæййагъаз кæнун син 
цæмæй фæгъгъæуй, уой 
фæдбæл фарстатæ кæрæй-
кæронмæ исаразуй. Раст 
зæгъгæй, еугур еци гъуддæ-
гутæбæл æргомæй некæд 
некæми фæдздзоруй. Фал 
æрæги, Фидибæстæ гъæу-
айгæнæги Бони хуæдразмæ 
ба уæддæр еуцæйбæрцæдæр 
син сæ кой ракодта, газет 
«Северная Осетия»-йи уац-
хæссæги хæццæ фембæлди 
рæстæг. Æ радзубандийæй 
хецæн хæйттæ мах дæр 
абони мухур кæнæн.

* * *
– Зонæн æй, Цæгат Ири-

стони фæсевæдæй абони бе-
ретæ архайунцæ сæрмагонд 
тугъдон операций. Зонæн 
уой дæр, æма нæ республики 
’рдигæй уонæмæ лæмбунæг 
цæстдард цæуй, æма бæргæ 
хуарз уидæ, еци ауодундзий-
надæ комкоммæ циуавæр 
æй, нæ тугъдонтæн ци хузи 
агъазгонд цæуй, уой бæл-
вурддæрæй раргом кæнун.

– Аци æфсæддон мадзали 
тæккæ райдайæнæй фæстæ-
мæ нæ республикæ еудадзуг-
дæр архайуй аллихузон гъæугæ 
гъуддæгутæй нæ тугъдонтæн 
агъаз кæнунбæл – уой дæр ай-
дагъ материалон-техникон фæ-
рæзнитæй нæ, фал ма моралон 
æгъдауæй дæр. Уæхуæдтæ ’й 
хуарз зонетæ, нæ республики 
Сæргълæууæг Сергей Меняй-
ло ахид бабæрæг кæнуй, тугъ-
дон архайд сæйрагдæр кæми 
цæуй, еци рауæнтæ. Æма, æхе 
цардæн кæд хъæбæр тæссаг 
фæууй, уæддæр не ’мзæнхон-
ти фарсмæ ке фæууй, е уонæн 
агъазиау нифс дæттуй. Нæ 
республики Сæргълæууæг син 
дæттуй практикон æма унаф-
фæгæнæг агъаз, æ бон цæй-
бæрцæ ’й, уойбæрцæ Сергей 
Меняйло æхуæдæг æй æцæг 
тугъдон лæг, вице-адмирал, ес 
имæ устур фæлтæрддзийнадæ 
æма еци æгъдауæй 
не ’фсæддонтæн сæ 
гъолæ сах рабад-
тæй.

Уæхæн æй Уæрæсей Президент Владимир Путин æрæги Феде-
ралон Æмбурди ци Нистауæни хæццæ радзубанди кодта, уой сæй-
рагдæр гъуди. Нæ паддзахади разамонæг си бæстонæй æрдзубанди 
кодта нæ бæсти абони цардарæзти æхсæнадон-политикон, социа-
лон-экономикон æма берæ æндæр ахсгиаг фарстати фæдбæл.

Æ радзубанди ба райдæдта, абони нæ бæстæн уæлдай сагъæс-
сагдæр ци фарста ’й, уомæй:

– Нæ историон хе зæнхитæбæл цæрæг адæми багъæуай кæнуни, 
нæ бæсти æдасдзийнадæ исæнæмæнгæ кæнун, æма, Украини 2014 анзи 
фæффæлдæхти фæсте ци нацистон режим исæнтæстæй, уомæй ци тасд-
зийнадæ цудæй, уой фесафуни туххæй нæ анзи размæ багъудæй сæрма-
гонд тугъдон операци исаразун.

Сумах æй зонетæ, мах алцидæр бæргæ  аразтан, цæмæй сабурдзий-
нади мадзæлтти фæрци еугур зиндзийнæдтæ райеуварс кæнæн, уæззау 
нихмæлæудæй æнæ буцæуæй рацæунæн. Фал  нæ нихмæ архайгутæ 
нæ фæсаууон фуддæрагæн æндæр зундирахастбæл хуæст 
адтæнцæ, сæхе цæттæ кодтонцæ æндæр хузи. Нигулæйнаг 
политиктæ зæрдæ æвардтонцæ сабурдзийнадæй, фал куд уи-
нæн, уотемæй сæхе гадзирахаттæй цæугутæй равдистонцæ. 

Уæрæсей Президент Уæрæсей Президент Владимир ПУТИНИВладимир ПУТИНИ Нистауæн фегъосун кæнуни фæдбæл хунд æрцудæнцæ сæрмагонд тугъдон опера- Нистауæн фегъосун кæнуни фæдбæл хунд æрцудæнцæ сæрмагонд тугъдон опера-
ций архайæг æфсæддонти агъазиау къуар дæр. Се ’хсæн адтæй не ’мзæнхон, Цæгат Иристони паддзахадон медицинон академий ций архайæг æфсæддонти агъазиау къуар дæр. Се ’хсæн адтæй не ’мзæнхон, Цæгат Иристони паддзахадон медицинон академий 
рауагъдон, медицинон служби лейтенант рауагъдон, медицинон служби лейтенант Мария МИРОШНИЧЕНКОМария МИРОШНИЧЕНКО. Операций архайуй æ тæккæ райдайæнæй фæстæмæ. Æма е . Операций архайуй æ тæккæ райдайæнæй фæстæмæ. Æма е 

Номдзуд уруссаг финсæг Федор ДОСТОЕВСКИЙ (1821-1881) уотæ 
финста: «Адæмихатт цæруй, кæрæдзебæл æй æнгом ка бæттуй 

æма ин æ цард ка рохс кæнуй, уæхæн арф кемæни æма устур 
гъудий агъазæй, уæдта адæм, сæ уæллæй ка ес, уони хæццæ æм-

зунд ку фæуунцæ, уæд уони фæрци.

 Номдзуд æфсæддон архайæг, дигорон æвзагбæл аййевадон литератури бундорæвæргутæй еу, Гурджибегти Майрæнсауи фурт Блашкай (Власийи)  Номдзуд æфсæддон архайæг, дигорон æвзагбæл аййевадон литератури бундорæвæргутæй еу, Гурджибегти Майрæнсауи фурт Блашкай (Власийи) 
райгурдбæл 1 мартъий æнхæст кæнуй финддæс æма авдинсæй анзи (1868-1905).райгурдбæл 1 мартъий æнхæст кæнуй финддæс æма авдинсæй анзи (1868-1905).

Еугур фудракæндтитæмæ ка-
стæнцæ уæлæнгай цæстингасæй, 
нæ уидтонцæ маруни политикон 
цаутæ, репресситæ. Нигулæйнаг 
бæстити академити национали-
стон батальонти иуонгти ахур 
кодтонцæ, тохæндзаумау гъæуа-
гæ сæ нæ уагътонцæ.

ХÆРАЙНАГÆН КУД ФУЛДÆР 
ГÆДЗÆ КÆНАЙ, УОТÆ 
ФУДАХЪÆЛДÆР КÆНУЙ…

Сæрмагонд тугъдон опе-
раций размæ Киев бадзурдтæ 
исаразта Нигулæни бæстити 
хæццæ, цæмæй син тугъдон 
хуæдтæхгутæ, ПВО-й фæрæз-
нитæ, æндæр уæззау техникæ 
æрветонцæ, уой туххæй. Фæн-
дадтæй ма Киеви ядерон то-
хæндзаумау дæр райсун, гъуди 
’й кæнун. Нæ бæсти арæнти рази 
Америки Еугонд Штаттæ æма 
Цæгататлантикон блок е ’фсæд-
дон базитæ, сосæг биолабора-
торитæ, тагитæ æрæвардта, 
тугъдон архайди театрæн рага-
цау бундор æвардта, сæ дæлба-
рæуæвæг киеваг режим цæттæ 
кодтонцæ устур тугъдмæ.

Абони сæ архайдбæл сæт-
тунцæ, æфсæрми нæ кæнунцæ, 
сæ гадзирахатдзийнадæй сæ-

рустур æнцæ, Минскаг аразид-
зийнадæ, нормандиаг формат 
ба сæмæ дипломатон спектакли 
хузæн кæсуй. Донбасс арти ку 
иссугъдæй, Уæрæсе æ зæрдæ 
сабурдзийнадæбæл ку дардта, 
уæд етæ ба гъазтонцæ адæми 
цардæй.

* * *
 Куд зонетæ, уотемæй евгъуд 

æноси 1930 æнзти дæр Нигулæн 
нацисттæн над байгон кодта 
Германий разамунди бунатмæ. 
Нур ба Украини гъавунцæ Уæ-
рæсей нихмæ архайæг паддза-
хадæ исаразун. Еци фæндæн æ 
бундор æй евгъуди, XX æноси, 
нæуæгæй си неци ес. Нигулæн 
гъуддаги бацудæй, Украини Кон-
ституций нихмæ фæффæлдæхт 
исаразта. Украини Гæрзефтонг 
тухтæ æма Национ гвардий зæр-
дæмæ хъæбæр цæунцæ эсэсо-
вон иуонгти шевронтæ. Дессаг 
æй, Нигулæни хецауадæ уони 
нæ лæдæрунцæ? Цума цæмæн? 
Уомæн æма син уæлдай нæй, 
Уæрæсей нихмæ ка тох кæнуй, 
е. Уæрæсейæгти нихмæ архайу-
ни проект æй нæ бæсти нихмæ 
реваншистон политики еу хай.

* * *
Мах Украини адæми хæццæ 

нæ тох кæнæн, уотæ рауадæй, 

æма е æхуæдæг киеваг режими 
уацайраг иссæй. Адæми туххæй 
неке гъуди кодта, цæттæ сæ 
кодтонцæ марунмæ, уомæ ’рцу-
дæнцæ, æма си æнæпайда æр-
мæг исаразтонцæ. Уой туххæй 
æнцон нæй дзорун, фал уавæр 
уæхæн æй.

Буцæутæ æма уонæми 
адæм ке исæфунцæ, уой туххæй 
бæрнондзийнадæ хауй нигулæй-
наг разамундмæ. Киеваг режим 
дæр уой фуд æй. Украинаг адæм 
син æцæгæлон æнцæ.

* * *
Абони Украини фудбæлæх-

тæ ка аразуй, уонæн е фиццаг 
хатт нæй – уæхæн дудзæсгонæй 
сæхе бавдистонцæ Югославий, 
Ираки, Ливани, Сирий æма ма 
берæ æндæр рауæнти æверхъа-
удзийнæдтæ ку аразтонцæ, уæд 
дæр. Еци аллайагдзийнадæй 
сæхе некæдбал искæдзос кæнд-
зæнæнцæ. Цæсгондзийнадæ, 
æууæнкæ, хуæрзæгъдау – аци 
алæмæти менеугутæ уонæмæ 
нимади дæр нæ ’нцæ.

* * *
Æма фудзæрдæ айдагъ æн-

дæр бæстити адæмтæмæ нæ 
дарунцæ, фал сæхе адæмти 
дæр сæ фудæнхæдзийнадæй 
бæлахи æфтаунцæ. Гъулæгга-
гæн, Нигулæни адæмæй беретæ 
нæ лæдæрунцæ уой, æма сæ 
раздзæугутæ сæ  уодварни къур-
цдзæвæнмæ ке хонунцæ, уой. 
Уæлдайдæр ба сæ элитæн æ 
зунд фæццудæй. Мах ба гъæуа-
ма нæ цæуæти багъæуай кæнæн 
уонæй. Мах уой искæндзинан.

* * *
Уæрæсей адæмæн æнæгъ-

æнæйдæр арфæ кæнун, сæ 
лæгдзийнади æма нифсдзий-
нади туххæй. Арфæ кæнун нæ 
бæгъатæртæн, Æфсад æма 
флоти æфсæддонтæн æма 
афицертæн, Уæрæсей Наци-
он гвардий сæрмагонд служ-
бити, тухи структурити косгу-
тæн, Донецкаг æма Луганскаг 
корпустæн, бархеуонтæн, па-
триоттæн, кæцитæ абони тох 
кæнунцæ тугъдон æфсæддон 
фæстауæрцон БАРС-и рæнгъи-
ти. Абони еугуремæн ранимайу-
ни рæстæг дæр гъæуй, хатир ко-
рун уой туххæй. Ниййергутæн, 
бийнонтæн, нæ гъæуайгæнгути 
бийнонтæн, цæфти ка дзæбæх 
кæнуй, еци фельдшертæн, 
дохтиртæн, медицинон хуæр-
тæн, æфсæнвæндаги косгутæн, 
фронтмæ ефтонгадæ ка ласуй, 
еци шофертæн, аразгутæн, 
цæрæнуæттæ, нæдтæ, граж-
дайнаг объекттæ ка иснæуæг 
кæнуй, дууæ кезуемæй косæг 
гъæуайгæнæн заводти специ-
алисттæн, инженертæн, бæсти 
гъæууонхæдзарадон æдасд-
зийнадæ ка аразуй, уонæн мæ 
сæрæй  ниллæг ковун. Арфи 
аккаг æнцæ ахургæнгутæ, етæ 
Уæрæсей æригон фæлтæртæ-
бæл зæрдиагæй ауодунцæ, бу-

стæгидæр ба фронтмæ хæстæг 
бунæтти. Уæлдай зин æй, сæ 
цæуæт кæмæй фæгъгъудæй, 
еци ниййергутæн.

АГЪАЗ – СÆРМАГОНД 
ТУГЪДОН ОПЕРАЦИЙ 
АРХАЙГУТÆН ÆМА СÆ 
БИЙНОНТÆН

Нæ ихæс æй сæрмагонд 
æфсæддон операций архай-
гути бийнонтæн агъаз кæнун. 
Уонæй алкæмæн дæр уæлдай 
цæстингас дæттун гъæуй, кадæ 
æма ауодундзийнадæй хайгин 
гъæуама уонцæ. Сæ курдиæт-
тæ гъæуама уайтæкки, æнæ 
рарвет-барветæй æнхæстгонд 
цæуонцæ. Гъæуама нæмæ фæз-
зинна адресон фонд, е гъæуама 
хузæнон кæна медицинон, со-
циалон, психологон агъази мад-
зæлттæ. Ка фæммард æй, уони 
бийнонтæмæ, ветерантæмæ 
гъæуама федаргонд уа социа-
лон косæг, координатор. Уæрæ-
сей æнхæстгонд цæунцæ Устур  
Фидибæстон  тугъди, æндæр бу-
цæути ветерантæн агъази мад-
зæлттæ, гъæуама адресон фонд 
исонибони еци ихæстæ æхемæ 
райса. Абони тугъдон служби 
зиндзийнæдтæ ’взарунцæ фæд-
здзурди адæм æма бархеуонтæ. 
Губернатортæ куд зæгъунцæ, 
уотемæй ефтонгади æма меди-
цинон служби еугур фарстатæ 
нерæнгæ хузæнон лухгонд нæ 
цæунцæ.

* * *
Сæрмагонд операций ар-

хайгутæн, бархеуонтæн гъæ-
уама лæвæрд цæуа фæлла-
дуадзуни рæстæг, 14 бони 
æмгъудæй æхсæз мæйи еу 
хатт. Алли æфсæддонæн дæр 
гъæуама уа æ бийнонти бæрæг 
кæнуни фадуат. 

* * *
Нигулæн нæ нихмæ айдагъ 

тугъдон информацион фронт нæ 
байгон кодта, фал ма экономи-
кон гæрæнтæ дæр исæвардта. 
Фал æ къохи неци бафтудæй, 
æма нæ бафтуйдзæнæй. Гæ-
рæнти хъæппæресгунтæ сæхе 
æфхуæрунцæ. Сæ бæстити 
исæхгæдтонцæ сæ кустуæттæй 
берети, сæхемæ энергетикон 
къурцдзæвæн райдæдта. Эконо-
микон гæрæнтæ æвæргутæ нæ 
адæми бафхуæрунбæл архайд-
тонцæ, фал сæ фæндтæй неци 
рауадæй. Уæрæсейаг амалгъо-
надæ æ логистикæ иснæуæг 
кодта, бæрнон амалгъонти хæц-
цæ бастдзийнæдтæ исфедар 
кодта. Уæхæнттæ дуйней берæ 
’нцæ.

НÆ АБОНИ ЦАРДАРÆЗТИ 
ГЪУДДÆГУТÆ 
ÆНТÆСТГИНÆЙ АРАЗУНГЪОН 
АН АЛЦÆМÆЙДÆР

Граждайнаг промышлен-
нон къабæзтæ фарæ фул-
дæр рауагътонцæ товартæ, 

гъæууонхæдзарадон къаба-
зи дæр продукци дууæ хатти 
фæффулдæр æй. Фæллойни 
базарадæ, раздæри хæццæ 
рабаргæй, æ уавæртæ фæппа-
рахатдæр кодта.

* * *
Нæ размæ ци нисантæ 

фæззиннуй,  айдагъ уони исæн-
хæст кæнунмæ исарæхсунбæл 
нæ цæуй дзубанди. Сæйрагдæр 
æй экономикæ нæуæг, уæлдæр 
бунатмæ ракæнун. Абони æр-
лæудтæй фадуæтти рæстæг. 
Ведомствити ’хсæн циуавæр-
фæнди æнæлæдæрундзий-
надæ, нихмæлæуд райеуварс 
кæнун гъæуй. Алцидæр – гъуд-
дагæн кæройнаг бæрæггæнæн 
бæрзонд кæнуни сæрбæлтау. 
Хецæн бийнонти кустуæттæ ис-
кæнун уæлахезбæл банимайгæ 
’й. Алкедæр циуавæрдæр ни-
санбæл байархайдзæнæй æма 
си еумæйаг æнтæстдзийнадæ 
рауайдзæнæй.

* * *
Фиццагидæр бал нæмæ 

гъæуама фæззиннонцæ логи-
стикон рахезæнтæ. Уæлдай 
æргом æздахдзинан дуйнеуон 
рахезæн Цæгат-Хонсармæ. Е 
нин Инди æма Пакистани хæц-
цæ байгон кæндзæнæй гъудда-
ги æмгустади нæуæг маршрут-
тæ. Сибир, Арктикæ æма Идард 
Искæсæни ирæзти нисантæ 
æнхæстгонд æрцæудзæнæн-
цæ. Иннæ анз федералон æма 
регионалон трассити 80 про-
центи  хузæнонгонд æрцæуд-
зæнæнцæ.

* * *
Æрдзон газ адæми цæрæн 

рауæнтæмæ лæвар уадзуни 
программæ æнхæстгонд цæуй 
идарддæр.  Еци программæ 
уодзæнæй еудадзугон – сæ 
цæрæн хæдзарæмæ газ лæ-
вар цæмæй бауадзонцæ, еци 
фарстай хæццæ адæмæн сæ 
бон кæдфæндидæр бахатун æй  
сæхе гъæугæ кустуатмæ.

* * *
Аци анзæй æ тухи цæуй 

цæрæнуатон-коммуналон хæд-
заради къабази цалцæги про-
граммæ. Æма æ райдайæн 
гъæуама уа гъомусгин, е æй 
ахсгиаг.

* * *
Райдæдта промышленнон 

ипотекæ дæттуни куст. Уæхæн 
кредитæн æ бæрцæ ’й 500 мил-
лион сомей уæнгæ. Аци анзæй 
фæстæмæ æ тухи бацудæй 
промышленнон кластертæ ара-
зуни нæуæг уагæвæрд. Æвæрд 
сæбæл ци хъалон ес, уомæн æ 
аргъ æй зингæ минкъийдæр. 
Нæ зæрдæ куд дарæн, уоте-
мæй инвестицион бæрцæ гъæ-
уама исуа 2 триллион соми. Нæ 
бæсти Хецауадæй корæг дæн, 
цæмæй еци куст фæттагъддæр 
кæнонцæ – нуртæккæ зæрдæ-
мæдзæугæ финансон уавæртæ 
æнæ аразæн нæййес.

УÆРÆСЕ АБОНИ ДÆР ТУХГИН ÆЙ!.. 
ÆМА НИККИ ТУХГИНДÆР КÆНДЗÆНÆЙ!..

Французаг ахургонд, Нарти кадæнгити номдзуд æртасæг Жорж Дюмезили райгурдбæл 4 мартъий æнхæст кæнуй фондз æма æхсæзинсæй анзи Французаг ахургонд, Нарти кадæнгити номдзуд æртасæг Жорж Дюмезили райгурдбæл 4 мартъий æнхæст кæнуй фондз æма æхсæзинсæй анзи 
(1898-1986).(1898-1986).

Гъе уотемæй райгуруй адæмихатти тухæ. Биржити сæудегери 
кустæй, соми аргъбæл тухсгæй нæ, фал, ке ранимадтон, еци 
арфиаг гъуддæгутæ æнцæ адæмихатти гъомусадæ. Адæмихатт 
уодварнæй цæйбæрцæбæл гъæздугдæр уа, уойбæрцæ материалон 
æгъдауæй дæр уодзæнæй гъæздугдæр...»

ÆДЗАРД БÆГЪАТÆРТИ РОХС НÆМТТÆ –ÆДЗАРД БÆГЪАТÆРТИ РОХС НÆМТТÆ –  
ÆНОСТÆМÆ НИН ЦИТГИЙНАГ...ÆНОСТÆМÆ НИН ЦИТГИЙНАГ...

Цæгат Иристони Сæргъ-
лæууæг Сергей МЕНЯЙЛОЙÆН 
фембæлд адтæй, сæрмагонд 
æфсæддон операций архай-
гæй, ка фæммард æй, еци 
тугъдонти бийнонти хæццæ. 
Фидибæсти сабур царди сæр-
бæлтау æ цард ка нæ бавгъау 
кодта, еци æфсæддон служ-
бæгæнгутæ сæ мæлæти фæсте 
хуарзæнхæгонд æрцудæнцæ 
Бæгъатæрдзийнади орденæй.

Республики разамонæг 
бæгъатæрти хеуæнттæн тæфир-
фæс ракодта æма син равардта 
бæрзонд паддзахадон хуæрзеу-
гутæ.

– Арфæ уин кæнун, Фидибæ-
сти æцæг патриотти ке исгъом-
бæл кодтайтæ, уой туххæй. Не 
’дзард биццеути уодуæлдайдзий-

надæ æма бæгъатæрдзийнадæ 
иронх некæд уодзæнæнцæ, – 
загъта Сергей Меняйло.

Республикæ Цæгат Иристон-
Аланий Сæргълæууæги дзубан-
димæ гæсгæ, республикæ идард-
дæр дæр еугурвæрсуг агъаз 
кæндзæнæй æдзард æфсæддон 
службæгæнгути бийнонтæн.

Уæрæсей Президенти Ука-
зæй Бæгъатæрдзийнади ор-
ден сæ мæлæти фæсте лæ-
вæрд æрцудæй: майор Бага-
ти Черменæн, капитан Алек-
сандр Степанецæн, прапорщик 
Хъулумбегти Дмитрийæн, 
сержант Плити Сергейæн, еф-
рейтор Владислав Бурнасо-
вæн, ефрейтор Валерий Ива-
новскийæн, рæнгъон Равиль 
Хасаов æма рæнгъон Джусой-
ти Альбертæн.

ХУÆРЗЕУГУТÆ – ÆФСÆДДОН ХУÆРЗЕУГУТÆ – ÆФСÆДДОН 
ГЪУДДАГИ ЛÆГИГЪÆДГУНДÆРТÆН ГЪУДДАГИ ЛÆГИГЪÆДГУНДÆРТÆН 

Фидибæстæ гъæуайгæнæги 
Бони кадæн Республикæ Цæгат 
Иристон-Аланий Сæргълæууæг 
Сергей МЕНЯЙЛО фембалдæй 
æфсæддон службæгæнгутæ 
æма Афганистани тугъдон цау-
ти архайгути хæццæ.

Республики разамонæг вете-
рантæн райарфæ кодта паддза-
хадон бæрæгбони туххæй, сæ 
алкей биографи дæр æй дæсни-
ади фæстеуæг, Фидибæстæмæ 
уарзондзийнадæ æма гъуддаг-
бæл æновуддзийнадæ ке æвде-
суй, уой бафеппайдта.

Куд ма байамудта, уотемæй 
нуртæккæ берæ фæсевæд ран-
дæнцæ сæ ихæс сæ Райгурæн бæ-
сти размæ исæнхæст кæнунмæ. 

«Сæ фидтæлтæ æма бабати 
гъуддаг сæ фæндуй исæнхæст 
кæнун. Етæ кадрон тугъдонтæ 
нæ ’нцæ, фал хуæдбарæ адæм. 
Етæ, æцæгæйдæр, Фидибæстæ 
гъæуай кæнунмæ бавналдтонцæ, 
сæрмагонд æфсæддон операций 
ихæстæ æнхæст кæнунцæ, æз 
си алкæмæй дæр сæрустур дæн. 
Арфæ уин кæнун Фидибæстæ 
гъæуайгæнæги Бони туххæй, мах 
фæууæлахез уодзинан, – загъта 
Сæргълæууæг.

Уомæй идарддæр ветеран-

тæн равардтонцæ паддзахадон 
æма республикон хуæрзеугутæ. 
Уæрæсей Президенти Указæй 
хебæл нæ расагъæс кæнуни, æв-
зугъддзийнадæ æма лæгдзийна-
ди туххæй сæрмагонд æфсæд-
дон операций архайæг Епхия 
Жоржикашвилийæн равардтон-
цæ «Æвзугъддзийнади туххæй» 
майдан.

Сæрмагонд æфсæддон 
операций архайуни туххæй 
Хъанухъуати Владимир æма 
Кодзурти Олеги Цæгат Иристон-
Аланий Сæргълæууæги Указæй 
исхуарзæнхгин кодтонцæ май-
дан «Иристони Намусæн»-æй.

Фæсевæди ’хсæн æфсæд-
дон-патриотон гъомбæладæ 
æнхæст кæнуни туххæй майдан 
«Иристони Намусæн» райстон-
цæ Афганистани тугъдон цаути 
архайгутæ Гутнати Владимир, 
Джаджити Витали, Хъабанти 
Тамерлан.

Сæ служби ихæстæ æнтæст-
гинæй, зæрдибунæй ке æнхæст 
кæнунцæ, уой фæдбæл Респу-
бликæ Цæгат Иристон-Аланий 
Кади гæгъæдитæ равардтонцæ 
58-аг еумæйагæфсади афицер-
тæн: штаби хецауи хуæдæййев-
гутæ Хъарати Руслан æма Дми-
трий Коломиецæн.

* * *
Финансон æгъдауæй Уæ-

рæсе нуртæккæ æй тухгин, фæ-
сарæйнаг æфстæутти гъæуагæ 
нæ ан, æхца корун нæ некæмæй 
гъæуй. Уæрæсейаг банктæ ’нцæ 
федар, косунцæ æнæкъулумпий-
æй æма хузæнон. Евгъуд анзи 
бæрæггæнæнтæмæ гæсгæ, бан-
кти куст, еумæйагæй райсгæй, 
адтæй æфтуйæггин. Аци анзи 
дуккаг квартали бæрæггæнæн-
тæмæ гæсгæ ба инфляци фæх-
хæстæг уодзæнæй, нисан ин ке 
кодтонцæ, еци бæрæггæнæнтæ-
мæ, гъома, 4 процентемæ. Е ба 
амонуй, кредит райсунæн æн-
цонвадуат уавæртæ ке уодзæ-
нæй, уой.

* * *
Барвæндонæй пенсион 

æвæрæнтæ кæнунæн фæндон 
уайдæ фæдзæхстадон æхцай   
бæрцæ дууæ хатти фæффул-
дæр кæнун – 2 миллиард сомей 
уæнгæ. Уомæй уæлдай, адæми 
æндæр æвæрæнтæ дæр æнцæ 
багъæуайкæнуйнаг.

* * *
Хеамалгъонадæ ирдæй 

равдиста, раййевæ-баййевæ ка 
кæна, уæхæн уавæрти дæр æ 
бон косун æма архайун кæмæн 
æй, уой. Уомæ гæсгæ гъуддаги 
алли пайдахæссæг хъæппæре-
сæн дæр гъæуама уа агъаз. Уой 
туххæй ба, мæ гъудимæ гæсгæ, 
нæуæгæй æркæсун гъæуй, эконо-
микон ихалæн цаутæбæл дзубан-
ди кæми цæуй, Уголовон кодекси 
еуæй-еу еци статьятæмæ. Ке 
зæгъун æй гъæуй, алци хатир кæ-
нунæн, хеваст миутæн æруадзæн 
нæййес, фал амалгъонадæ æгæр 
тухсун кæнун – е дæр нæ бæззуй. 
Еци-еу рæстæг Хецауадæй корæг 
дæн, цæмæй Парламенти хæццæ 
еумæ бакосонцæ аци фарстай 
хæццæ баст экономики уавæр 
фæххуæздæр кæнуни уæлæнха-
сæн мадзæлттæбæл.

Бизнес гъæуама коса Уæрæ-
сей фæзуатбæл – е æй бундорон 
закъон.

НÆ ТОХИ НИСАН ÆЙ – 
УÆРÆСЕЙÆН ГЪÆУАМА УА 
ГЪОМУСГИН УНИ БАРÆ

Нæ национ экономикæ 90-аг 
æнзти е ’ргом раздахта Нигулæн-
мæ. Фæсарæйнаг паддзахæдтæ 
Уæрæсемæ кастæнцæ, хомаг 
райсунæй уæлдай æндæр ка 
нецæмæн бæззуй, уæхæн бæ-
сти цæстæй. Уæхæн цæстингас 
фехалунæн мах багъудæй берæ 
æнзтæ. Æма еци гъуддаги нæ 
къохи бафтудæнцæ хуарз æма 
бæлвурд æййивддзийнæдтæ. 
Гъо, фал нæ бизнес ци уавæр-
ти ирæзтæй æма парахат кодта. 
Технологитæ – Нигулæни, фи-
нансон базарадæ – Нигулæни. 
Мадта æхцатæ дæр – уордæмæ. 
Фæстаг цаутæ нин ирдæй равди-
стонцæ – æвæлмон цард кæну-
нæн Нигулæн ка равзурста, етæ 
сайди фæцæнцæ. Æма уой ка 
нæ балæдæрдтæй æма æ исо-
нибони цард фæсарæнти хæццæ 
ка баста, уонæн фæсарæн сæ 
цар растъигъта.

* * *
Уæхæн адæймæгутæ Нигу-

лæнæн алкæддæр уодзæнæнцæ 
æцæгæлойнаг, æма сæ уоми 
æгириддæр неке нецæмæ дард-

зæнæй. Алкæддæр си уодзæ-
нæнцæ дуккаг сорт. Фал ма сæ 
ес равзаруни барæ – сæхе бæ-
сти косун. Алкедæр си гъæуама 
балæдæра – фæрнуг цардæн æ 
ратæдзæнтæ гъæуама уонцæ 
айдагъдæр ами, Уæрæсей. Æма 
уæд нæ къохи бафтуйдзæнæй 
исаразун, æхуæдæг æхе дарун-
гъон ка уа, уæхæн федар æма 
хъаурæгин экономикæ.

* * *
Евгъуди ниууадзетæ, кæми 

æй, уоми, мабал ибæл хуæцетæ 
æма уин Нигулæни ци æхцатæ 
байзадæй, уони ратонунбæл ма-
бал архайетæ. Берети уи зонун 
лæгæй-лæгмæ æма ми æруагæс  
кæнуй, уæ хъаурæ, уæ гъомус 
берæ ’й. Райдайетæ нæуæг биз-
нес, уæ инвестицитæ Уæрæсей 
’рдæмæ раздахетæ, æма уоте-
мæй уе ’хцатæбæл дæр баф-
туйдзæнæй, адæми ’хсæн дæр  
уæ кадæ уодзæнæй бæрзонд. 
Уæрæсе æй хуæдхуз цивилиза-
ци. Уомæй нæхе иннетæй бæр-
зонддæр не ’вæрæн, фал е æй 
нæхе цивилизаци, ниууагътонцæ 
нин æй нæ фидтæлтæ, æма е æй 
ахсгиаг. Не ’мбæлтти хæццæ ник-
ки федардæр кæндзинан нæ бас-
тдзийнæдтæ. Фал, еугуремæй 
фиццаг, æууæнддзинан нæхе 
хъаурæбæл, нæхе гъомусбæл. 
Мах зонæн хæларæй цæрун, нæ 
дзурдæн ан хецау, некæд неке 
зæрдихудти бацæудзинан æма 
фæййагъази рæстæг еци агъаз-
мæ алкæддæр цæттæ аН.

* * *
Еци гъуддагæн æ ахсгиаг-

дæр рахуæцæнтæй еу æй нæхе 
культурæ ирæзун кæнун. Уæл-
дæр ахургæнæндæнтти культу-
ри  къурсити æмвæзадæ гъæуд-
зæнæй никки фæббæрзонддæр 
кæнун. Нæ фæсевæд æнцæ рæ-
сугъд, искурдиадæгин, нæ бæсти 
хуарзбонæн лæггадæ кæнунмæ 
’нцæ цæттæ. Уæхæн æригæнтти 
туххæй исаразтан конкурс «Уæ-
рæсей раздзæуæг». Донбасс æма 
Новороссийски ка райгурдæй, 
етæ гъæуама исуонцæ еци реги-
онтæн сæ рохс федæни сæйраг 
æнцойнæ. Æма мæ дзурд уонæ-
мæ ’й – Уæрæсе уæбæл æ зæр-
дæ хъæбæр даруй. 

* * *
Фæндон хæссун – Донецки 

æма Лугански адæмон респу-
блики, Херсони æма Запорожьей 
облæстти, 2007 анзи кæрони 
сувæллæнттæ кæмæн райгур-
дæй, еци бийнонтæн ниййерæги 
капитал дæттун. Уæхæн агъаз æ 
рæстæги бакодтан Хъирим æма 
Севастополæн дæр. Евгъуд ан-
зæй фæстæмæ, дууæ æма уо-
мæй фулдæр сувæллони кæмæн 
ес, еци бийнонтæн, сæ цæруни 
уавæртæ фæххуæздæр кæну-
ни фæндæ ку искæнонцæ, уæд 
уæгъдæгонд цæунцæ цæрæн 
хæдзарæ рауæйæ кæнуни тух-
хæй хъалон федунæй.

СОЦИАЛОН КЪАБАЗИ НÆМÆ 
АЛЦИДÆР ГЪÆУАМА АРÆЗТ 
ЦÆУА АДÆМИ НИВÆН

Уæрæсейаг  бийнонти нивæ-
бæл цард æма сæ фæрнугадæ, 
уой хæццæ бастæй ба – демогра-
фион уавæр – комкоммæ аразгæ 
’нцæ, социалон къабазæ ци уа-
вæри æй, уомæй. Социалон ниса-

неуæги национ проекттæ æнхæст 
кæнунæн 2024 анзмæ ци хæрзтæ 
æвæрд æрцудæй, уони райсун 
регионтæн сæ бон æй нуртæккæ 
дæр. Æцæг, кæмæ си цæйбæрцæ 
’рхауа, уæхæн цæстæй кæсгæ 
нæй. Е уæлдай ахсгиаг æй æнæ-
нездзийнадæ гъæуайкæнуйнади 
фиццаградон агъаз райаразуни 
гъуддаги. Хецауадæ æма реги-
онти разамонгутæй корæг дæн – 
сæйраг æй, дзуаппон гæгъæдити 
ци нимæдзтæ байамонайтæ, уони 
нæ, фал медицинон лæггади ху-
æрзгъæдæдзийнадæ цæстæ куд 
уина, уой.

ФУДЗÆРДИУАГÆЙ ИННЕТИ 
АХЪЕЛÆГÆН ÆХЕБÆЛ 
ÆРЦÆУНЦÆ Æ КÆЛÆНТÆ

Америки Еугонд Штатти хæц-
цæ нæ рахастдзийнæдтæ бустæ-
гидæр ихæлд æрцудæнцæ, æма 
е  æнæгъæнæйдæр уонæн сæхе 
фуд æй. Сæхуæдтæ нин ци фуд-
миутæ аразунцæ, уой хæццæ ба 
ма нихмæ ахъелунцæ сæ хъо-
зæнтти. 

Уой фæдбæл мæ бон æй 
берæ дæнцитæ æрхæссун. Фал 
зæгъдзæнæн еу фарстай туххæй. 
Аци анз феврали Цæгататланти-
кон альянс Уæрæсейæй байа-
гурдта, цæмæй нæуæгæй раз-
дæхæн стратегион тохæнгæрзти 
туххæй бардзурдмæ æма син нæ 
ядерон гъæуайгæнæн объекттæ 
бæрæг кæнуни барæ раттæн. Ци 
æй е? Æдулити театр, æндæр ма 
син ци схонæн ес?

Нæ стратегион авиаций ба-
зитæ ниццæвунбæл Киеви ре-
жим ке архайуй, уоми фудгин 
ке æй Нигулæн, уой зонæн. Еци 
гъуддаги син НАТО-й специ-
алисттæ агъаз ке кæнунцæ, е 
дæр сосæггаг нæй. Нур ба ма сæ 
æрфæндæ адтæй нæ гъæуайгæ-
нæн объекттæмæ дæр инспек-
ций цæун? Нури уавæртæ ни-
майгæй, е æй æдулити фæндæ.

ЦИУАВÆРФÆНДИ 
ÆВЗЕДÆНТÆН ДÆР ДЗУАПП 
РАДТУНМÆ УÆРÆСЕ ÆЙ 
ЦÆТТÆ

Нæуæг ядерон тохæнгар-
зи фæлварæнтæмæ нæ бæсти 
гъæуайкæнуйнади министрадæ 
гъæуама цæттæ уа. Ядерон то-
хæнгарзæй мах фиццаг испайда 
кæнæн, уомæ æгириддæр нæ 
тундзæн. Фал Еугонд Штаттæ 
уæхæн фæлварæнтæ ку исара-
зонцæ, уæд гъæуама уомæ уæн 
цæттæ.

* * *
Циуавæрфæнди æртхъе-

рæнтæн дæр дзуапп раттунмæ 
Уæрæсе æй цæттæ. Уомæн æма 
мах ан еу бæстæ, еу адæм. Нæ-
хебæл æма нæ хъауритæбæл 
æууæндæн, æма ’й зонæн – рæс-
тдзийнадæ ’й нæ фарс.

* * *
Редакцийæй. Владимир 

Путин æ Нистауæни поли-
тикон, социалон-экономикон 
æма культурон къабæзти 
ци берæ фарстати туххæй 
дзурдта, уонæн сæ ахсгиаг-
дзийнадæ гæсгæ агъазиау ке 
æй, уомæ гæсгæ сæбæл нæ 
газети идарддæр номерти 
дæр дзордзинан, бæлвурд æр-
мæгутæ мухур кæнгæй.

СУАНТИ Станислав, инæлар-болкъон: «Сæрмагонд тугъдон 
операций архайгутæ – Цæгат æма Хонсар Иристони æхсаргин 
фурттæ! Зæрдиагæй уин арфæ кæнун, Украини зæнхæбæл æф-
сæддон сахъдзийнадæ æма  æфсæддон ихæсбæл æновуддзийна-

дæй ке æскъуæлхетæ, уой туххæй. Мах уи сæрустур ан!

Номдзуд тæхæг, Устур Фидибæстон тугъди архайæг, Советон Цæдеси æртæ хатти Бæгъатæр, Дзæуæгигъæуи кадгин гражданин Покрышкин Алек-Номдзуд тæхæг, Устур Фидибæстон тугъди архайæг, Советон Цæдеси æртæ хатти Бæгъатæр, Дзæуæгигъæуи кадгин гражданин Покрышкин Алек-
сандр Ивани фурти райгурдбæл 6 мартъий æнхæст кæнуй дæс æма фондзинсæй анзи (1913-1985)сандр Ивани фурти райгурдбæл 6 мартъий æнхæст кæнуй дæс æма фондзинсæй анзи (1913-1985)

Уæрæсей хуæдхуæцæг паддзах еудад-
зуг архайдта æ политикæ Кавкази дæр фе-
дар кæнунбæл. Æма уой фæдбæл аразта 
аллихузон мадзæлттæ. Зæгъæн, 1887 анзи 
Александр III указ бафинста хуæнхаг адæ-
михæттити минæвæртти æфсадмæ кæну-
ни туххæй. Анз фæстæдæр цæгаттаг ирон 
хъазахъæгтæй службæ кæнун райдæдтон-
цæ Æрæдони станици, бæлвурддæр ба – 
Фиццаг сунжæйаг-дзæуæгигъæуккаг полк-
ки, хонсайраг ирæнттæ ба бахаудтæнцæ 
кавказаг фестæг æфсади дружинæмæ æма 
адтæнцæ Тифлиси губерний. Фæстæдæр 
Терки облæсти ка райгурдæй, уæхæнттæй 
арæзт æрцудæнцæ хецæн æфсæддон 
хæйттæ: 1890 анзи Ирон бæхгин дивизион, 
1916 анзи ба – Ирон фестæг бригадæ.

ТУГЪДОН ГЪУДДАГМÆ РАЗÆНГАРД 
ÆМА СИ ЛÆГИГЪÆДГУН АДТÆНЦÆ 
ХУÆНХОН ФÆСЕВÆД

Раст ку зæгъæн, уæд паддзахи укази 
фæззинди размæ дæр хуæнхаг минкъий 
адæмихæттити минæвæрттæ æфсади 
сæхе равдистонцæ намусгинæй. Сауæнгæ 
XVIII æноси кæронæй фæстæмæ ирон бар-
хеуонти фæууинæн адтæй Дзæуæгигъæуи 
æма Мæздæги гарнизонти. Ахид уруссаг 
æфсæддон хæйттæн агъаз кодтонцæ, ху-
æнхон тæссаг нæдтæбæл Гурдзимæ ку цу-
дæнцæ, уæд.

Фæстæдæр ирæнттæ службæ кæнун 
райдæдтонцæ хъазахъæгти рæнгъити. 
Гъæуай кодтонцæ Терки билгæрæнттæ 
Новоосетинская æма Черноярскаямæ  
станицитæмæ хæстæг. 1838 анзи Елхотти 
ци хуæнхæгтæ æрбунæттон æнцæ, етæ 
сæхемæ ихæсæн райстонцæ, уобæлти ци 
над цудæй, уой гъæуай кæнун. Аци хабæрт-
тæй къуар анзи раздæр Дзæуæгигъæуи 
комендант болкъон Скворцов хецауадæн 
фегъосун кодта, Тæгиатæй дууадæс бархе-
уони сæхе ке ниффинсун кодтонцæ турккаг 
фронтмæ сæ рарветуни туххæй.

Уруссаг командæкæнуйнадæ аргъ кæ-
нун зудта, хуæнхæгтæй ин агъаз ка кодта, 
уонæн. Уæлдай кадгиндæр адтæнцæ дæс-
ни бæхбæлбадгутæ æма æхсаргардæй ху-
арз ка арæхстæй, уæхæн тугъдонтæ.

Æфсæддон гъуддаги æнæмæнгæ 
гъæугæ менеугутæ æнхæстæй ке адтæн-
цæ ирæнттæмæ æфсæддон служби, уой 
туххæй сæ 1845 анзи император Никъала I 
исхуарзæнхгин кодта Адæмон кадгин туру-
сайæй. Уомæй уæлдай 1817-1864 æнзти 
Кавкази тугъди рæстæг Иристони сæрæни-
гурдтæй беретæ райстонцæ аллихузон ху-

æрзеугутæ. Уæлдай хъæбæрдæр фескъу-
æлхтæнцæ берæгъзæнггаг Гæбути Урус 
æма Новоосетинская станицæйаг хъазахъ-
аг Сабети Барис. Дууемæй дæр хуарзæн-
хæгонд æрцудæнцæ æфсæддон уæлдæр 
хуæрзеугутæй – Геуæргий дзиуæрттæй. 
Фæстæдæр бæгъатæрдзийнадæ ке равди-
ста, уой туххæй Геуæргий æртæ дзиуари 
райста Гæздæнти Елдзарихъо дæр.

Не ’мзæнхон бархеуонтæ айдагъ Тер-
ки облæсти нæ службæ кодтонцæ, фал ма 
Фæскавкази æма Астæуккаг Азий дæр. Нæ-
удæсæймаг æноси астæу Хонсар Иристо-
нæй фондзинсæй бæхбæлбадæги службæ 
кодтонцæ гурдзиаг дружини æма адтæнцæ 
тæккæ цæттæгонддæр. Сæ гъунгун ходти 
ку фæззинниуонцæ тугъди будури, уæд 
знæгтæн сæ сæр сæ кой исуидæ.

Паддзахадон архивти берæ ес ирæнт-
ти бæгъатæрдзийнадæбæл дзорæг æрмæ-
гутæ. 1878 анзи Ирон бархеуонти дивизион 
уруссаг æфсади командæкæнуйнадæй 
райста Георгий туруса, Дунайи тугъди ке 
фескъуæлхтæй, уой туххæй. Фæстæдæр 
дивизион ниххæлеу æй, уæд еци туруса ба 
кадгин бунати лæудтæй хъазахъаг æфсади 
турусай фарсмæ Терки облæсти хецауи ко-
сæн хæдзари. Уæди рæстæги Шипки бæгъ-
атæр инæлар Скобелев устур аргъ кодта 
ирæнтти еузæрдиуондзийнадæн. 1880 анзи 
Туркестанмæ тугъдон экспедиций ку цудæй, 
уæд си нæ феронх æнцæ бæгъатæр хуæн-
хæгтæ æма æ хæццæ бархийæй фæххудта 
фондзинсæй бæхбæлбадæги.

Хуæнхæгти æфсадмæ кæнун ке рай-
дæдтонцæ, уомæн адтæй политикон ниса-
неуæг. Паддзахади уæди хецаудзийнади 
фæндадтæй æ империй еудзийнадæ рав-
десун, уæлдайдæр хонсайраг зæнхитæ 
æносмæ Уæрæсей ке ’нцæ, уомæй æндæр 
бæстити баруагæс кæнун.

АДÆМ АЛКÆД АРАЗИ НÆ АДТÆНЦÆ 
СÆ ФУРТТИ СИН  ÆФСАДМÆ 
ÆНÆБАРИ КÆНУНБÆЛ

Аци фæндитæ царди рауадзун ке гъу-
дæй, уомæн æвдесæн æй е, æма 1887 
анзи уруссаг губернитæй æфсадмæ конд 
æрцудæй 250 мин адæймаги. Кавкази устур 
регионтæй ба айдагъдæр дууæ мин æф-
сæддони. Гъуддаг идарддæр æнæ дессаги 
хабæрттæй нæ рахецæн æй. Цæветтонгæ, 
1888 анзи мæздæггаг Цибирти Андрейи ра-
цох кодтонцæ Дагестайнаг бæхгин полккæй. 
Ами ба службæ кодта бархийæй, цæмæй 
имæ фæстæдæр æвæндонæй фæдздзурд-
тайуонцæ æфсадмæ. 

Уæди рæстæги нæ адæмæй æфсадмæ 
кодтонцæ куд киристæнтти, уотæ пусул-
мæнтти дæр. Цæгат Кавкази цæрæг иннæ 
хуæнхаг адæмихæттитæй уруссаг æфсад-
мæ неке кодтонцæ, æфсади службæ кæну-
ни бæсти фистонцæ хъалон – алли хæдза-
рæй дæр фондз соми.

Официалон пропагандæ æ уодæй арт 
цагъта, цæмæй равдеса, цума æфсади 
службæ кæнун хуæздæр лæвар æй. Фал 
фæсевæд æфсадмæ бархийæй ке нæбал 
цудæнцæ, уой туххæй адæм хъæбæр мæст-
гун кодтонцæ. Берæ фидтæлтæ сæ фуртти 
нæбал уагътонцæ æртæ анзей дæргъи сал-
датæй хафунмæ. 1887 анзи сентябри Зил-
ги, Заманхъули, Елхотти, Пусулмонгъæуи, 
Санатигъæуи, Кæрдзини, Тлаттатигъæуи, 
Донифарси æма иннæ гъæути цæргути 
æвзурст лæгтæ хецауадæй курдтонцæ, 
цæмæй æфсадмæ цæуни бæсти етæ дæр 
кæсгæнтти, цæцæйнæгти, мæхъæлæнтти, 
дагестайнæгти хузæн хъалон федун рай-
дайуонцæ, уой туххæй.

Гъулæггагæн, фæстæдæр Кавкази 
æфсæддон зилди командæгæнæг инæлар 
Дондуков-Корсакови амунддзийнадæмæ 
гæсгæ æфхуæрæн миутæ аразун райдæд-
тонцæ уæлдæр амунд гъæути. Дзадзати 
Ибрагим æма Бетанти Айдарухъ æрвист 
æрцудæнцæ Георгиевскмæ. Пусулмон-
гъæу æма Донифарси гъæути хецæуттæ 
Хъарати Хазби æма Хъæдохти Дибой ба 
ахæстдони исмедæг кодтонцæ, пъиристæ-
фæй барæ нæ райсгæй, æвзурст лæгтæн 
Тифлисмæ цæуни туххæй гæгъæдитæ ке 
равардтонцæ, уой туххæй.

«БÆРГÆ НÆ ФÆНДУЙ РАЙГУРÆН 
БÆСТИ СÆРБÆЛТАУ НÆ ТУГЪДОН 
ÆХСАРÆ НИВОНДÆН ÆРХÆССУН...»

Æригон лæхъуæнтæ разæнгарддæ-
рæй цæмæй цæуонцæ æфсади рæнгъи-
тæмæ, уой туххæй паддзахи администра-
ци æфсæддон фæдздзурди къамистæмæ 
бакодта бунæттон цæргутæй тæккæ дзур-
ддзæугæдæр лæгти – дæлболкъон Хоран-
ти Созурихъой, майор Хъæстуати Тугъа-
ни æма Алагири кадгин хестæр Бесолти 
Тæтæрхъани. Фал хецауадæ цийфæнди 
гъæддухæй кæд архайдта, уæддæр служ-
бæ кæнун кæмæн гъудæй, дæсгай уæхæн 
лæхъуæнтæ нæ цудæнцæ фæдздзурдон 
хайæдтæмæ. Æма уой туххæй Нари зил-
дæй дууемей Дзанайти Григори æма Алек-
сандр бахаудтæнцæ ахæстдонæмæ.

Хуæздæр нæ рауадæй 1892 анзи ги-
зæйлæгтæ Хъиргъати Дзамболат æма Та-
солтани, тлаттатигъæуккæгтæ Мукагъати 
Дзанго æма Дзуццати Дриси гъуддаг дæр. 
Гъæути еумæйаг æмбурдти сæ нæ бафæн-
дадтæй, бунæттон гъæздугутæ æфсадмæ 
æрветуни туххæй ци номхигъдтæ исараз-
тонцæ, уони исфедар кæнун æма ахæст 
æрцудæнцæ. Уæхæн хабар адтæй Зилги 
дæр. Фал аци гъæуи цæргутæ не ’сгъæр 
кодтонцæ «æзмæнтгути» æма Дзæуæгигъ-
æуи зилди хецауи багъудæй гъæуи хецау 
юнкер Дзараси-фурти æ бунатæй исуæгъ-
дæ кæнун. 

Дæс æма инсæй анзей дæргъи авд 
мин адæймагемæй фулдæр баслужбæ 
кодтонцæ Ирон бæхгин дивизиони. Сæ 
фулдæр адтæнцæ зæнхкосгутæ, гъæздуг 
хæдзæрттæй ка рацудæй, уони ба, куд 
фæззæгъунцæ, ранимайæн адтæй къохи 
æнгулдзитæбæл. 1887 анзи не ’мзæнхон 
æфсæддонтæй уруссагау дзорунмæ æма 
кæсун арæхстæнцæ айдагъдæр дæс адæй-
маги. Архиви æрмæгути байзадæй фиццаг 
ирон бæхгинти кой, етæ адтæнцæ: Будайти 

Яков, Зембатти Никъала, Золойти Дзабо, 
Хъалæгати Ислам, Кокайти Харлампи æма 
Цогойти Майрæм. 

Нæ лæхъуæнти фулдæр хай уруссагау 
дзорун ке нæ зудтонцæ, е сæ æгириддæр 
неци хъор кодта æфсæддон цæттæдзий-
надæ райсунæн. Уæди æнзти Ирон бæх-
гин дивизиони службæ кодтонцæ штаб-
ротмистртæ Гурдзибегти Никъала æма 
Хъанухъати Георги, штабс-капитан Дзугати 
Хадзимуссæ, корнеттæ Абациати Дауит 
æма Михал, Хабæти Иван æма Хъайирти 
Михал, прапорщиктæ Козати Харитъон, 
Торчинти Бицко æма Цæллагти Микъала.

Кæд дивизиони 200 æхсаргардемæй 
æндæр нæ адтæй, уæддæр æй нимадтон-
цæ хецæн æфсæддон хайбæл. Æ исарæзт-
бæл цалдæр анзи ку рацудæй, уæд паддза-
хæй райста зæлдагæ туруса. Еуæрдигæй 
адтæй Кæдзос Уасгергий хузæ, иннердигæй 
ба – паддзах Никъала I сорæт, цилле хæлт-
тæй конд, турусай кæрæнтти ба цæхæртæ 
калдтонцæ сугъзæрийнæ дууæсæрон цæр-
гæстæ. Уомæй уæлдай ма дивизионæн ад-
тæй æхе тохи зар дæр Уасгергий номбæл. 

Фиццаг дуйнеуон тугъд ку райдæд-
та, уæд æфсадмæ кæнуни уагæвæрд 
фендæрхузон æй æма цалдæр мин ирон 
лæхъуæни службæ кæнун райдæдтонцæ 
Уæрæсей алли рауæнти. Райгурæн бунæт-
тæй ке фæххаудтæнцæ, уомæй уæлдай ба 
ма сæмæ «хестæр æфсæддонтæ» карз ке 
дзурдтонцæ, уомæй тухстæнцæ. Стъарапо-
ли губерний Гатчински 112-аг полкки служ-
бæгæнæг æфсæддон Гутъиати Геуæрги 
еци рæстæги Дзæуæгигъæуи (уæд – Вла-
дикавкази) сæргълæууæг Байати Гаппомæ 
финста: «Ами нин раст нæ тог ниуазунцæ, 
æвудæй дæр нæ фудгин кæнунцæ æма нæ 
къæхтæбæл нæбал лæууæн. Кæд ма уæ 
уæ кæстæртæ гъæунцæ, уæд нæ ардигæй 
фæййервæзун кæнетæ…»

Фæстæдæр, бæлвурддæр ба 1915 
анзи мартъий Байи-фурт идард Харбинæй 
райста Гусай-фурт ке бафинста, уæхæн 
телеграммæ дæр: «Æфсади службæгæ-
нæг ирæнтти фæндуй райгурæн бæсти 
сæрбæлтау сæ тугъдон æхсарæ нивондæн 
æрхæссун. Корæн, цæмæй байархайай мах 
нæхе мобилизацион зилдмæ раййевун-
бæл…»

Уæхæн берæ фæндæнттæ хинцгæй 
æма иристойнаг æфсæддонтæй тугъдгъон 
æфсæддон хæйттæ исаразуни туххæй 
Байати Гаппо фарста æрæвардта уæлдæр 
командæкæнуйнади размæ. Æ хъæппæрес 
хуарзбæл нимад æрцудæй – ирæнттæй 
бæхгин полктæ арæзт цудæнцæ уруссаг 
æфсади. Ирон бæхгин дивизион ба устур 
бæгъатæрдзийнадæ равдиста австриаг 
фронти. Фæстæдæр æй æ командæкæнуй-
надæ раййивта Кавказмæ æма си арæзт 
æрцудæй полк. 1916 анзи Иристони цæрæг 
æфсæддонтæй бантæстæй Ирон фестæг 
бригадæ исаразун дæр.

СÆ ИХÆС ИСÆНХÆСТ КÆНГÆЙ, 
СÆРБÆРЗОНДÆЙ ÆРÆЗДАХТÆНЦÆ 
СÆ РАЙГУРÆН БÆСТÆМÆ.

Дууæ æфсæддон хаййи дæр идарддæр 
рахъæртун кодтонцæ иристойнæгти намус-
гин служби традицитæ. Рæнгъон æфсæд-
донтæ æма афицертæй арæзт бригадæ 
сæ бæгъатæрдзийнади туххæй райстонцæ 
райгурæн бæсти хуæрзеугутæ. Феврали 
революций фæсте Ирон бæхгин полк æма 
ирон фестæг бригади бакодтонцæ Кавказаг 
(«Гъæддаг») дивизимæ. Октябри революци 
ку райдæдта, уæд дивизий æфсæддонтæ 
нæ бакумдтонцæ, паддзахи хецаудзийнади 
нихмæ ка исистадæй, еци косгути ниссабур 
кæнуни туххæй мадзæлтти архайун. Цæй-
бæрцæдæр рæстæги фæсте не ’мзæнхон 
æфсæддонтæ æрæздахтæнцæ сæ райгу-
рæн бæстæмæ æма райдæдтонцæ сабур 
цард аразун.

ЦОГОЙТИ Валоди, 
историон наукити кандидат.

ИРИСТОЙНЁГТЁ ПАДДЗАХИ ЁФСАДИ

Паддзахи рæстæг Уæрæсей æфсади иристойнæгтæй ка службæ кодта, Паддзахи рæстæг Уæрæсей æфсади иристойнæгтæй ка службæ кодта, 
уони еу къуар.уони еу къуар.

Дзæуæгигъæуккаг номдзуд тæхæг, Советон Цæдеси Бæгъатæр Юльев Александр Николайи фурти райгурдбæл 27 феврали исæнхæст æй сæдæ анзи (1923-Дзæуæгигъæуккаг номдзуд тæхæг, Советон Цæдеси Бæгъатæр Юльев Александр Николайи фурти райгурдбæл 27 феврали исæнхæст æй сæдæ анзи (1923-
1958).1958).

Сумах нæ бæгъатæртæ айтæ! Нæ сæртæй ниллæг ковæн уæ 
ниййергутæн. Тохи будури ка фæммард æй, уони рохс нæмт-
тæ ба, федарæй ми æруагæс кæнуй, нæ адæмæн уодзæнæнцæ 
æностæмæ имисуйнаг, уодзæнæнцæ нæ кæстæртæн фæн-
зуйнаг...»

Материалон агъази 
кой ку кæнæн, уæд зæгъ-
ун æнгъезуй уой, æма 
нæ республики ’рдигæй, 
нæ равгитæ æма гæ-

нæнтæ куд амонунцæ, уотæ син 
кæрæй-кæронмæ агъазиау агъаз-
гонд цæуй. Уæдта уой дæр зæгъун 
гъæуй, æма уой туххæй республи-
ки бюджетæй еунæг сом дæр ист 
некæд æрцудæй, харзгонд дæр. 
Агъаз син кæнунцæ, не ’мзæнхон-
тæй алли регионти ци амалгъон 
адæймæгутæ цæруй, етæ, уæдта 
бунæттон кустуæтти разамонгутæ 
дæр. Еци цаутæ æ зæрдæмæ арф 
ка райста, уæхæн хецæн адæй-
мæгутæ дæр сæ устур агъази хай 
хæссунцæ, æма си уомæ гæсгæ 
хъæбæр боз ан.

Мæ зæрдæбæл бадардтон 
еу хабар. Сæрмагонд тугъдон 
операций архайунмæ кæмæ фæд-
здзурдтонцæ, етæ кæми æрæм-
бурд æнцæ, уордæмæ нæмæ ’рба-
цудæй еу хуæрзæригон лæхъуæн. 
Æз æй фæрсун: «Тугъдмæ цæуй-
наг дæ?..» Е мин дзуапп равардта: 
«Бæргæ... Фал, гъулæггагæн, тугъ-
ди архайун мæ бон нæй, сахъат 
адæймаг дæн, фал æзинæ мæнæ 
аци æртæ мини бакустон æма мæ 
агъази хай бахæссон сæрмагонд 
тугъдон операций архайгутæн 
фæййагъаз кæнуни фондмæ...»

Нуртæккæ нæмæ ес дууæ 
хуæрзауодæн фонди: сæ еуей 
исаразтонцæ нæ республики 
амалгъон адæм, иннæ ба Адæмон 
фронти хъæппæресæй (æ сæргъ-
лæууæг Фидарати Сослан). Уони 
хæццæ ба ма Сергей Ивани фурт 
Меняйлойæн (уони кой кæнун нæ 
уарзуй). Æ хæццæ ка службæ 
кодта, е ’мгæрттæ, уæхæн адæм. 
Уонæй еу дæр мах республики 
территорий нæ цæруй, фал нæ 
республики Сæргълæууæги ни-
майгæй æрбарветунцæ дзæвгарæ 
фæрæзнитæ, цæмæй си æлхæд 
æрцæуонцæ нуриккон тохæн-
гæрзтæ, нæ батальонтæ исеф-
тонг кæнунæн. Зæгъæн, æнæ 
тæхæгæй ка тæхуй, дууæ уæхæн 
тæхæн аппараттей аргъ æй дæс 
æма дууинсæй миллион соми. 
Мах къохи бафтудæй уæхæнттæ 
дууæ балхæнун, устур куст цæуй 
нæ фæсевæди уæледарæсæй 
исефтонг кæнуни гъуддаги дæр.

Нæ тугъдонтæн фæлласæн 
сæ дзаумæуттæн рагъбæл хæс-
гæ голлæгутæ, æййевæн уæле-
дарæс, медæггæгтæ, аптечкитæ. 
Тугъдæй ка исæздахтæй, уони 
хæццæ дæр ахид фембæлæн 
æма сæ бафæрсæн, ци гъæуагæ 
’нцæ, уомæй. Алкæддæр си фегъ-
осæн еу хузи дзуапп: æхца син 
федунцæ афойнадæбæл, уæле-
дарæс гъæуагæ нæ ’нцæ.

– Сæрмагонд тугъдон опера-
ций ка архайуй, уони бийнонтæн 
ба ци хузи агъаз лæвæрд цæуй?

Нæ республики Сæргълæуу-
æг архайуй уонæн аллихузи мад-
зæлттæ дæр аразунбæл, цæмæй 
син нæ гæнæнтæмæ гæсгæ агъаз-
гонд цæуа.

Зæгъун гъæуй уой дæр, æма 
куддæр сæмæ тугъдмæ фæд-
здзурдтонцæ, уотæ нæ республи-
ки Сæргълæууæг бардзурд ра-
вардта, цæмæй си алкæмæн дæр 
фист æрцæуа дæс æма инсæй 
мин соми, уой уæлæнхасæн ба ма 
алли бон дæр продукттæ иурст цу-
дæй бустæги æгудзæг уавæри ци 
бийнонтæ байзадæй, уонæн.

Æфсæддон мадзали архай-
гутæн сæхе бон сæ бийнонтæн 
агъаз кæнун иссæй айдагъдæр 
дууæ-æртæ мæйей фæсте, сæ 
тугъдон феддонтæ син дæттун ку 
райдæдтонцæ, уæд. Уæди уæн-
гæ ба бал син мах агъаз кодтан. 
Кæмæн æ хæдзарæмæ газ бау-
агътан, кæмæн æ хæдзари сæр 
баййивтан, кæмæн къæрæзгитæ 
ниввардтан... Раст зæгъгæй, еу-
гур еци гъуддæгутæ игъустгонд 
нæ цудæнцæ урух дзиллитæн. 
Нæ уарзуй Сергей Ивани фурт 
хе æстауæн дзубандитæ, уомæ 
гæсгæ ба, ци куститæ кæнæн, 
уони беретæ зонгæ дæр нæ кæ-
нунцæ.

Уой уæлæнхасæн ма фæл-
лойнадон министради агъазæй 
алли тугъдони бийнонтæн дæр 
бацæттæ кодтан социалон па-
спорт. Уордæмæ хаст цæунцæ: 
сæ бийнонтæн син медицинон 
агъаз дæттун, сæ сувæллæнт-
тæн рæвдауæндæнтти бунæттæ 
искæнун, скъолатæмæ, уæлдæр 
ахурадон уагæдæнттæмæ бакæ-
нун, кусти бунæттæ син иссерун. 
Цубурдзурдæй, нæ бон цæмæй-
дæриддæр æй, уомæй син агъаз 
кæнæн.

– Куд зонæн, уотемæй дæ-
хуæдæг еу æма дууæ хатти нæ 
адтæ тугъди раззаг ханхи, æн-
хæст кодтай сæрмагонд ихæ-
стæ. Не ’фсæддонтæн сæ зæр-
диуагæ куд æй?

– Сæ зæрдиуагæ хъæбæр 
бæрзонд æй. Фал сæ хæццæ тох-
мæ усхъæй-усхъæмæ ку цæуай, 
уæдта уæлдай бæлвурддæрæй 
рабæрæг уй, нæ уонæхсар æм-
зæнхонтæ цæйбæрцæбæл æно-
вуд æнцæ Фидибæстæбæл, цæй-
бæрцæбæл разæнгард æнцæ æ 
сæрбæлтау хъиамæт кæнунмæ. 
Тугъди будури алкæмæ дæр фæ-
ууй тасдзийнадæ. Æз нæхе, Цæ-
гат æма Хонсар Иристони, иннæ 
регионти фæсевæдмæ уæхæнæй 
неци æрæстæфтæн. Нæ лæхъу-
æнти хæццæ тохунцæ фæсевæд 
æндæр регионтæй дæр. Зæгъæн, 
ес си сахар Брянскæй лæхъуæн 
æма æхецæн фæсномугæн рай-
ста дзурд «Ирон». 

Цубурдзурдæй, нæ иристой-
наг лæхъуæнтæн сæ бон лæг-
дзийнадæ равдесун ке бауодзæ-
нæй, уобæл дузæрдуг нæ кæнун.

– Ахид фегъосæн фæууй 
уæхæн дзубанди: нæ респу-
блики цæргутæ, сæрмагонд 
тугъдон операций ка архайуй, 
уонæн æфсæддон дзаумæут-
тæ, уæледарæс æма продукттæ 
цæмæ æмбурд кæнунцæ. Æф-
сад ефтонггонд нæ цæуй?

– Уæрæсей Гæрзефтонг тух-
тæ ефтонггонд цæунцæ алцæмæй 
дæр, æмбæлгæ уагæмæ гæсгæ. 
Сæрмагонд тугъдон операций ка 
архайуй, уонæн паддзахадæ алли 
мæйæ дæр федуй мизд – 200 мин 
соми. Уой уæлæнхасæн ба ма 
алли сæрмагонд ихæс исæнхæст 
кæнунбæл дæр ма æфтуд цæуй 
уæлæнхасæн феддонтæ. Уæле-
дарæсæн дæр ес æхе бæрцитæ 
дарунæн. Ами ба уавæр æндæр 
хузи æй. Зæгъæн, тугъдон уавæр-
ти сæумæй нæуæг уæледарæс 
искодтай дæ уæле, изæрмæ ба 
еугур цъумур, кенæ нискъудтæ 
уй. Æма уомæ гæсгæ ба сæ ахид-
дæр фæгъгъæуй æййевун. Мадта 
бастдзийнади фæрæзнитæн дæр 
ахид æрбадунцæ сæ батарейтæ 
кенæ квадроконтер басæттуй. Нæ 
тугъдонтæ ефтонггонд цæунцæ 
продукттæй дæр. Фал сæ уæддæр 
гъæуй аллихузон хуæруйнæгтæ. 
Нæ еугур дæр зæнхон адæм ан. 
Еуæй-еу хатт адæймаги æрфæн-
дуй ести хузи адгийнаг бахуæрун 
дæр, чай, кофе бацумун...

– Ке зæгъун æй гъæуй, ев-
гъуд æноси 90-аг æнзти нæмæ 
ци æфсад адтæй, уой хæццæ 
нæййес рабарæн нуриккон æф-
сад.

– Нуртæккæ Уæрæсей æф-
сади тугъдон гъомусдзийнадæ 
хъæбæр бæрзонд æй. Операций 
райдайæнти еугуремæ тугъдон 
фæлтæрддзийнадæ æнхæст 
нæма адтæй. Нуртæккæ ба не 
’фсади хецæн хузтæ архайунцæ 
еумæ æмдухæ æма æмзундæй, 
кæрæдзей хуарз лæдæрунцæ. 
Сæрмагонд тугъдон операций 
ка архайуй, уонæн сæ фулдæр 
æнцæ æцæг патриоттæ, бæгъа-
тæрдзийнадæ равдесунмæ цæт-
тæ ка ’й, уæхæнттæ. Нуртæккæ 
Уæрæсей патриоттæ зингæ-зингæ 
фулдæр æнцæ. Фиццаг бархеуон 
къуар ку аразтон, уæд нæмæ цу-
дæнцæ, сæ карæ 17 анземæй ба 
70 анзей уæнгæ кæмæн адтæй, 
уæхæн нæлгоймæгтæ. Сæ сæртæ 
сæнтуорс кæмæн иссæнцæ, етæ 
уотæ дзурдтонцæ: «Нурма æ еу-
гур цард дæр разæй кæмæн æй, 
уони бæсти æз цæттæ дæн тугъди 
цæхæрмæ цæунмæ». Етæ дин нæ 
Фидибæсти æцæг патриоттæ.

Нæ къуари адтæй еу бархеу-
он лæхъуæн Алагирæй Дзасохти 
Алан. Еухатт нин нæ базæ æхсун 
райдæдтонцæ. Нæ фарсмæ хæд-
зæрттæй еу иссугъдæй. Силгойма-
ги фендæбилæ кодтонцæ, сувæл-
лон ба медæгæй райзадæй. Æхе 
цардæн тæссаг уогæй, еци мадзо-
ра лæхъуæн фæммедæг æй æма 
содзгæ хæдзарæй сабий кизгæ 
рахаста æндæмæ. Гъулæггагæн, 
еци уонæхсар лæхъуæн цалдæр 
боней фæсте ба фæммард æй. 
Æма уæхæн æдæрсгæ фæсевæд 
уоми берæ ес. Айдагъдæр еумæй-
аг тухтæй ес фæууæлахез ун. 

– Махæй секк неке кæнуй, ке 
фæууæлахез уодзинан, уобæл. 
Фал уæддæр ни алкæмæ дæр 
фæззиннуй сагъæс: кæд… 

– Мæнмæ гæсгæ, нуртæккæ 
сæттæн рæстæг æй. Украинаг 
тохгути равгитæ дзæвгарæ фæм-
минкъийдæр æнцæ, мах æфсæд-
дон-тугъдон гъомусдзийнадæ ба 
е ’цæгæй нерæнгæ нур æркуста. 
Запорожьей тугъди тохунцæ мах 
батальонтæ. Уæгъдæгонд бал 
æрцудæй дæсгай гъæутæ. Укра-
инаг æфсæддонтæ сидзмудзити 
ледзунцæ, сæ техникæ æма то-
хæнгæрзтæ гæлдзунцæ тугъди 
будури. 

Уотæ фæззæгъунцæ: «Уруси 
берæ рæстæг фæгъгъæуй еф-
тиндзунмæ, фал уойхигъд æм-
пурсгæ ба тагъд кæнунцæ...» Мах 
дæр ратагъд кæндзинан.

– Уотæ зæгъунцæ: украи-
нæгтæ гъавунцæ Хъириммæ 
бампурсун. Уанæбæрæг сæ 
зæрдæ цæбæл дарунцæ, æма 
бандеудзæнæнцæ? 

– Ами дзубанди айдагъ Укра-
ини туххæй нæ цæуй, фал, ка сæ 
ардауй, уонæбæл дæр. Минкъий-
дæр сæ рази лæмæгъдзийнадæ 
ку равдесай, Хъирим недзаман-
тæй нурмæ мах бæсти хай æй, 
уой иссеккаг ун ку бауадзæн, уæд 
син рæуонæ фæууодзæнæй æма 
бандеудзæнæнцæ. Фал мах адæм 
уæхæн уавæр исæвзурун нæ ба-
уадздзæнæнцæ. Уобæл дузæр-
дуг маке кæнæд. Мæскумæ дæр 
бахъæртдзæнæнцæ, зæгъгæ, еци 
æвзедæнтæ ба ’нцæ æнæбундор 
æма æдули дзубандитæ. Разинд-
тæй нæмæ уæхæнттæ, æма сæ 
фуртæссæй Уæрæсейæй сæхе 
райстонцæ. Æма хъæбæр хуарз, 
куд минкъийдæр уа Уæрæсей 
уæхæнттæ, уотæ хуæздæр, уотæ 
кæдзосдæр æма цардгъондæр 
уодзæнæй нæ бæстæ. Етæ лæ-
мæгъ адæмтæ ’нцæ. Айдагъдæр 
дæ къилдунæй ка ниццæва, етæ 
уæхæнттæ ’нцæ.

– Се ’фсæддон ихæс ка 
’нхæст кæнуй нуртæккæ тугъ-
дон операций, уонæн ци зæгъ-
исæ?

– Арфиаг си дæн æма син мæ 
сæрæй ниллæг ковун. Етæ абони 
гъæуай кæнунцæ Фидибæсти ин-
терестæ, айдагъ абони си цæрæг 
нæ, фал исонибони цалдæр фæл-
тæремæн. Кæддæр нин уотæ ку 
дзориуонцæ, нæ фидтæлтæ мах, 
кæстæр фæлтæрти сæрбæлтау 
тох кодтонцæ фашизми нихмæ, 
зæгъгæ, уæд уомæн кæд зæрди-
агæй кадæ кодтан, уæддæр ин 
æ сæйрагдзийнадæ ба, æвæдзи, 
æнхæст нæ лæдæрдтан... Фал 
æй нур ба æгæрдæр ма лæдæрун 
байдæдтан. Уомæн æма бабæй 
исæвзурдæй уæхæн уавæртæ, 
æма нæ фæсевæди багъудæй 
нæ сувæллæнтти, нæ кæстæрти 
кæстæрти, сæ цæуæти сæрбæл-
тау тох кæнун. Æма абони киеваг 
националисттæн бæрзæйсæт-
тæн цæф ку нæ никкæнæн, уæд 
нæ байзæдтæгтæн исонибон нæ 
уодзæнæй... Еци уæззау ихæс 
исæнхæст кæнунмæ ка райста, 
нæ еци тугъдонтæн зæрдиагæй 
арфæ кæнун сæ лæгæхсард-
зийнади туххæй, фæндуй мæ,  
цæмæй сæрæгасæй тагъддæр 
исæмбæлонцæ сæ фидиуæзæг-
бæл, æма сабур царди сæ кусти-
тæ кæнонцæ. 

Кадæр си, ка ’й зонуй, або-
ни кæми тох кæнуй рæстади 
сæрбæлтау, уоми цæргæ бай-
зайдзæнæй. Нæ тугъдонтæй ка-
дæртæ бийнонти гъуддаг дæр ба-
кодтонцæ Донбасси, Запоржьей. 
Уогæ, ка кæми цæрдзæнæй, е 
сæйрагдæр нæй, сæйрагдæр е 
æй, цæмæй сæрмагонд тугъдон 
операци кæрæй-кæронмæ æн-
хæстгонд æрцæуа, нæ бæстæн 
бабæй ралæууонцæ сабурдзий-
нади, зæрдрохсæй нæ исонибон 
аразуни уавæртæ. Е ба нæ къохи 
бафтуйдзæнæй айдагъдæр нæ 
еудзийнади фæрци. Æма æм-
зунд-æмвæндæй архайуни хъау-
рæ æма нифс нæмæ ке разинд-
зæнæй, е ми федарæй æруагæс 
кæнуй!..

НÆ УÆЛАХЕЗ – НÆ УÆЛАХЕЗ – 
НÆ ЕУДЗИЙНАДИ!..НÆ ЕУДЗИЙНАДИ!..

Фондз æма фондзинсæй анзей размæ (1918 анзи 4 мартъий) Терки адæмихæттити дуккаг съезди унаффæй федаргонд æрцудæй Советон хецауд-Фондз æма фондзинсæй анзей размæ (1918 анзи 4 мартъий) Терки адæмихæттити дуккаг съезди унаффæй федаргонд æрцудæй Советон хецауд-
зийнадæ, æ сæйраг рауæн Дзæуæгигъæуи (уæд – Владикавказ), уотемæй.зийнадæ, æ сæйраг рауæн Дзæуæгигъæуи (уæд – Владикавказ), уотемæй.

Владимир ЛЕНИН (1870-1924), Советон паддзахади бундорæвæрæг: 
«Уæрæсе айдагъ еунæггон бæгъатæртæ дæттунгъон нæй... Нæ, мах 

раст адтан, Уæрæсе уæхæн бæгъатæртæ ратдзæнæй  дзиллæй, 
Уæрæсей бон исуодзæнæй уæхæн бæгъатæртæ сæдæгæйттæй, мин-

гæйттæй ракæнун, зæгъгæ, ку дзурдтан, уæд...»

… Еци къамисмæ гъæугæ косгутæ æм-
бурд кæнуни рæстæг рауадæй мæнæ ауæ-
хæн дзубанди дæр.

– Æма мадта сæрæн лæхъуæн æй, 
зæгъис?

– Лæги бундзæфхад.
– Нифсгун, бæгъатæр, æргъудигин? Цу-

бурдзурдæй, исуйнаг тугъдон разамонæг, нæ?
– Рауайдзæнæй си!.. Æнæмæнгæ!..
Хецау радзубанди кæнунмæ кæмæ 

фæдздзурдта, уомæ æдзинæг бакастæй, 
тамако æрхотæгдони кæрони æрцагъта. 
Цæбæлдæр расагъæсхуз æй, уæдта исд-
зурдта:

– Зæгъай, дæ хуарзæнхæй, уæд фий-
йисмотæнтæй ба куд æй?

Лæг ин æ еци æнахур фарста уайсахат 
нæ балæдæрдтæй, куддæр рацæй, фæр-
сæги каст имæ бакодта.

– Гъо, е ’смотæнтæ, зæгъун, куд косун-
цæ? – хецау зинна-нæзинна æ медбилти ба-
худтæй, уотемæй фæббæлвурддæр кодта 
æ фарста. – Сосæг знаги хеуонæй рартасд-
зæнæй?

– А-а… – балæдæрдтæй æй е дæр, ба-
худтæй, æ усхъитæ батилдта. – Гъе уой ба, 
раст зæгъгæй, уоййасæбæл бæлвурд нæ 
зонун. Æргом знаг ин æнæуинон æй æма 
ибæл нæ ауæрдуй. Æхе фæстæмæ некæд 
раласта тугъди будурæй. Фал уоми ба куд 
уодзæнæй… Ци дин зæгъон?..

– Мæнмæ гæсгæ, мах ка гъæуй, уæхæн 
адæймаг æй. Мах дæр Шерлок Холмстæй 
нæ рантæстан нæ мадтæлти губунтæй.

Гъе уотемæй ралух æй Семен Штыби 
идарддæри карнæ. Иссæй ЧК-й косæг. Нæ, 
нæ фæррæдудæнцæ, еци кустмæ ’й ка бай-
агурдта, етæ.

Нифсгун адтæнцæ уомæй, æма 
рæстдзийнадæбæл ке тох кодтонцæ... 

1918 анз. Адмирал Колчак агъазиау 
æфсад æрæмбурд кодта æма Сибири ’рди-
гæй æмпурсун байдæдта бæсти астæумæ. 
Гъавта æригон Советон республики хорх-
бæл бахуæцунмæ.

… Минкъий сахар Уральск бахаудтæй 
хъапхани. Аллирдигæй ибæл æртухстæн-
цæ знæгтæ, сæ уодæй арт цæгъдунцæ, сæ 
тухæ, сæ бонæй архайунцæ æ байахæссун-
бæл. Фал сурхгвардионтæ сахарæй æцæг 
тугъдон федар исаразтонцæ. Бæрцæй 
берæ нæ адтæнцæ, фал нифс, æхсарæй 
– хайгин. Зудтонцæ, рæстдзийнадæбæл 

ке тох кæнунцæ, сæ лæги ном багъæуай 
кæнунбæл. Базудтонцæ сæребари адæ, 
æма си æгадæ, æнæнимад, цæрæнбонти 
дæллаг галæй цæун некебал фæндадтæй. 
Уæхæн дзамани ба адæймагæн æ тухтæ-
бæл тухтæ æфтуйуй, æ хъауритæ дувæр, 
æртивæр кæнунцæ.

Цалдæр мæйи нæ ниууагъта знаг æ 
фæлварæнтæ аци сахар байахæссунбæл: 
ахсгиаг риндзæ ин иссайдæ æ идарддæри 
æмпурстæн æма æ байсунмæ, уомæ гæсгæ 
уотæ карзæй бæлдтæй. Æцæг æ хъазауат 
æмпурститæй неци рауадæй, æма, уæд ис-
фæндæ кодта: бауадзæн сæ, кумæ нин лед-
здзæнæнцæ, ци фæууодзæнæнцæ сахар 
гъæуайгæнгутæ? Сæ хуаллаги æвæрæнтæ 
ку фæууонцæ, æнæ хуæрдæ, æнæ дон ку 
райзайуонцæ, уæд барæ-æнæбари дæр 
сæхе дæтдзæнæнцæ...

«Тугъди тæссаг гъуддæгутæн æнæ уæн 
нæййес!..»

Æма еци рæстæг, æцæгæйдæр, ралæ-
удтæй. Сахар гъæуайгæнгутæн фæцæнцæ 
сæ хуæлци бунтæ…  Сæ рæбунæй ци рай-
стайуонцæ, е нæбал адтæй адæмæн. Баха-
удтæнцæ устур зин уавæри. Гъудæй цидæр 
амал æргъуди кæнун.

Еу бон ку адтæй, уæд сахари революци-
он Совети хецаумæ фæззиндтæй бунæттон 
ЧК-й хайади сæргълæууæг Семен Штыб.

– Мæнмæ ес еу фæндæ, – загъта е. – 
Раттетæ мин адæм æма æз исамал кæнд-
зæнæн хуæруйнаг сахар гъæуайгæнгутæн. 

Штыб бæлвурдæй радзурдта, æ фæн-
дæ кудæй исæнхæст кæнунмæ гъавта, уой.

Революцион тугъдон Совети иуонгтæ 
æрдзубанди кодтонцæ ЧК-й бунæттон хай-
ади сæргълæууæги пъланбæл, фал ибæл 
нæ исарази æнцæ. Еугурæйдæр æмцъухæй 
загътонцæ, æгæр тæссаг пълан, дан, æй, са-
хар гъæуайгæнгутæ æнæуой дæр берæ нæ-
бал æнцæ, знаг ба ку æрбампурса, уæд ма 
æ нихмæ ка тох кæндзæнæй, зæгъгæ. Фал 
Семен Штыб, æригон чекист, ци исфæндæ 
кæна, уой æнцонтæй ка раййивдтайдæ, уо-
нæй нæ адтæй. Æма федарæй загъта:

– Тугъди тæссаг гъуддæгутæн æнæ уæн 
нæййес!.. Æма нæ уомæ гæсгæ ба, гъуддаг 
цийфæнди тæссаг кæд зиннуй, уæддæр нæ 
гъæуама    ма бауорама. Адæмæй нæ фагæ 
кæнæн, зæгъгæ, ке зæгъетæ, е æцæгæй-
дæр раст æй. Уогæ уомæн дæр ес гæнæн. 
Еубонæ уацари райстан берæ уорсгварди-
онтæ, хъазахъæй. Уонæй еу эскадрон иса-
разетæ æма мин æй раттетæ…

Тугъдон революцион Совети иуонгтæ 

имæ сахæй кæсгæй байзадæнцæ.
– Уацайраг хъазахъæгтæй эскадрон? 

Æма дæ надбæл листæг кæрститæ ку ник-
кæнонцæ се ’хсаргæрдтæй, уæдта?

– Уомæй ба зæрдæ некæмæн æвæрун, 
– æ медбилти бахудтæй Штыб.

– Е гириз нæй. Æууæндис сæбæл? 
– Æууæндун... Æз дæр гириз нæ кæнун, 

– федарæй загъта Штыб.
Æнæбундор дзубанди нæ кодта Семен. 

Уой размæ бон æхе «расæрфта» уацайрæг-
тæбæл, ракъæхтитæ сæ кодта, æма балæ-
дæрдтæй, сæ еугурдæр сæхе фæндæй ке 
нæ тох кодтонцæ Уорс æфсади рæнгъити. 
Уомæ гæсгæ имæ æ зæрдæ исдзурдта, ци 
æргъуди кодта, еци зин гъуддаги син ке ес 
бафæлварæн. Штыб равзурста æригон-
дæрти, сæрæндæрти, æ бакастмæ гæсгæ 
фулдæр æууæнкæ кæбæл адтæй, адæмон 
хецауади нихмæ æнæбари ка тох кодта, 
зæгъгæ, уони.

Цубур æмгъудмæ исаразта баргунти 
эскадрон. Радзубанди кодта сæ хæццæ лæ-
гæй-лæгмæ, æргомзæрдæй. Уацайрæгтæ 
десгæнгæ кастæнцæ хуæрзæригон, хуæрз-
конд, фæтæн тæрних, бæрзондгомау сурх 
командирмæ, сæ хæццæ куд æууæнкги-
нæй, куд лимæнæй дзубанди кодта уомæ, 
æма хъæбæрдæр цудæй сæ зæрдæмæ. 
Сæ фулдæр адтæнцæ бунæттон цæргутæ, 
синхаг гъæутæ æма цæрæн рауæнтæй. 
Бавзурстонцæ паддзахи дзамани фудцæрд-
титæ, фал талингæ адæм цæнæбæрæг зин 
расайуйнаг адтæнцæ æма сæ уорс афицер-
тæ кæми æвзедгæй, кæми фæливд дзубан-
дитæй Колчаки æфсадмæ бакодтонцæ.

Нур си берети аци дзурдарæхст, дзуап-
гин лæхъуæн æ цæститæй ракæсун кодта, 
æма исарази ’нцæ æ хæццæ знаги фæ-
скъилдунмæ ралæгæрдунмæ, сахар гъæу-
айгæнгутæн хуæлцæ исамал кæнунбæл. Е 
син хуарз гæнæн адтæй адæмон хецауади 
размæ сæхе æназум искæнунæн, сæ раз-
дæри рахаститæ бамбæрзунæн.

Семен багъавта мæйдар æхсæвæмæ. 
Арв мегътæ æрбахгæдтонцæ. Еуæй-еу хатт 
рартæхтæ кæнидæ, фал дзæбæх рауарун 
æ бон нæ адтæй. Семен ба æ меднимæри 
уомæ бæлдтæй: уæхæн дзамани æнцон-
дæр рагъузун фæууй знаги гъæуайгæнгути 
еувæрсти, æ федæртти ’хсæнти.

Æууæнкгун лæгбæл мæнгардæй 
рацæун тæрегъæд æй...

Сахари кæронæй ку рахизтæнцæ, уæд 
Штыб æ эскадрон еу æрхæгонди фæууо-
рæдта æма адæмæн лæмбунæгдæр ба-

лæдæрун кодта, се ’стæри сæр ци ’й, уой. 
Сæ бæхти къæхти сæфтæгутæ истухтонцæ 
бæмпæггин хæцъелæй æма ранигъулдæн-
цæ æхсæви тари. Радумдта. Арв фегон æй. 
Мегъти скъудтæй ракастæй мæйæ æма æд-
зæрæгхуз будурбæл байзæрста æ мæрдон 
рохс.

Штыб æ устур сурх бæхбæл цудæй 
разæй. Ка ’й зонуй, циуавæр сагъæстæ зил-
дæнцæ еци сахат æ сæри? Æндаг бакастæй 
зиндтæй хъæбæр æвæлмаст. Æхе уотæ 
дардта, цума æ фæсте æзини уорсгварди-
онти æнæгъæнæ эскадрон нæ адтæй, фал 
æхе сурхæфсæддонти худта тохунмæ. Ке 
зæгъун æй гъæуй, лæдæрдтæй æй, уацай-
раг хъазахъæгти зæрди дузæрдуг, фудуаг 
сагъæстæ дæр, ка ’й зонуй, кæд тæлфтæн-
цæ, уой дæр. Ци ин гъудæй? Æхсаргардæй 
еу рæуигъд æма лæг нæбал æй. Кенæ ба 
сæ алкæмæн æ гъæу æ фарсмæ, бæх фез-
дахæ æма дæ хæдзарæ байагорæ. Фал ци-
дæр дессаги тухæ, цидæр æнахур фарнæ 
адтæй мæйи дудзи рохсмæ, уотæ æдæрсгæ 
ци тар æндæрг ранкъусæ-ранкъусæ кодта 
сæ разæй, уомæ. Уæдта фæстæмæ еу каст 
куд нæ фæккæнуй? Куд исеса лæг уæхæн 
æууæнкгун адæймагмæ æ къох? Уомæй 
дæр хуæрзæригон, зæрдхæлар, æнæмаст 
лæгмæ? Куд дзуапгин, гъуддаггинæй дзу-
банди кодта сæ хæццæ. Цитæ дзурдта, 
етæ мæлæти расти хузæн зиннунцæ! Кæд 
æцæгæйдæр уотæ ’й, æндæра сайæгой 
лæг уæртæ уотæ нифсгун бадт куд кæндзæ-
нæй бæхбæл? Сайдæн æнæ тæппод хуасæ 
нæййес, е рагæй уотæ рахаста.

Нæ, уæхæн æууæнкгун лæгбæл мæн-
гардæй рацæун устур тæрегъæд гъуддаг 
уайдæ.  

Æнæнгъæлти мæйи рохсмæ, еу-
фондзинсæй ампъези уоддæр, цума зæн-
хи бунæй февзурстæнцæ, уотæ сæ разæй 
фæззиндтæй цалдæр сау аууони. Гæрзеф-
тонг бæхгинтæ. Знаги æхсæвгæстæ. Ке 
зæгъун æй гъæуй, етæ дæр сæ куд не ’рæ-
стæфтайуонцæ. Фæстеуат гæнæн нæбал 
адтæй, кенæдта сæ фæндитæ бустæги 
фехалдайуонцæ. Семен сагъæс дæр нæ-
бал ракодта, уотемæй æхсаргард фелваста 
æма размæ фескъардта. Æ сæри ма фегур-
дæй еу гъуди: «Гъæйтт, сæр дæ багъудæй! 
Дууæ зингей астæумæ дæхе багæлстай 
барвæндонæй. Нуртæккæ рабæрæг уодзæ-
нæй – ци дæ, цæйбæрцæбæл амондгун дæ. 
Еу зинг, нæхердигæй – сæрсодзæн, иннæ 
фæстегæй – кенæ мæлæт, кенæ ба зар. Зар 
еугур сахар гъæуайгæнгутæн дæр. Ке халæ 
исхаудзæнæй?..

Цæттæ адтæй æ цард адæми 
амондæн иснивонд кæнунмæ

Еу рæстæг фæстердигæй неци згули 
игъустæй. Уæдта æнæнгъæлти райгъустæй 
циргъ æхсаргæрдти æскъот æма бæхти 
къæхти гъæр – хъазахъ æ фæдбæл них-
хæррæт ластонцæ. Цæстифæнникъулдмæ 
знаги бæхгинтæн сæ кой дæр нæбал адтæй: 
Штыби къуар сæ ниппурхæ  кодтонцæ.

Эскадрон знаги фæскъилдунмæ ралæ-
гæрста, зæгъæн ес, бустæги æндæрæй, 
æцæгæй сурхгвардион отрядæй. Æ ихæс 
исæнхæст кодта æнтæстгинæй. Тагъд-
тагъдæй æрзилдæй знаги фæскъилдум-
тæбæл, исамал кодта хуæлцæ, тохæнгарз, 
райста дæс æма инсæй уацайраги æма фæ-
стæмæ Уральски æрбалæудтæй.

Семен Митрофани фурт Штыби, еци 
дессаги адæймаги, æ идарддæри æнæн-
цойнæ тохи царди нæдтæ æркодтонцæ 
Цæгат Кавказмæ. Раздæр бал Стъараполи 
зилдмæ, уой фæсте ба махмæ, Иристонмæ.

Цæветтонгæ, æ хабæрттæ рауадæнцæ 
уотæ. Не ’фсæдтæ Колчаки уорсгвардион 
тухти ку ниппурхæ кодтонцæ, уæд Штыбмæ 
фæдздзурдтонцæ Мæскумæ. Уоми фæ-
цæй цубур рæстæг. Æнхæст кодта комком-
мæ Феликс Эдмунди фурт Дзержинскийи 
фæдзæхститæ. Сæрмагонд ихæс æнхæст 
кæнгæй адтæй Польший фронти, Дагеста-
ни, Азербайджани æма æндæр рауæнти. 

Ё ТОХ ЁНЁГЪЁНЁЙДЁР АДТЁЙ РЁСТАДИ СЁРБЁЛТАУ...Ё ТОХ ЁНЁГЪЁНЁЙДЁР АДТЁЙ РЁСТАДИ СЁРБЁЛТАУ...

Æ рæстæги (1978 анзи) Цæгат Иристони киунугæуадзæн «Ир»-и уагъд æрцудæй Семен Штыби туххæй киунугæ. Бацæттæ ’й 
кодтонцæ æ кизгæ Елизаветæ Лапина журналист Георгий Прищепенкой хæццæ. Дзæуæгигъæуи С. Штыб цардæй М. Горь-
кийи гъæунгæбæл 35-аг хæдзари, æма уой фæдбæл æ фарсбæл 1963 анзи æвæрд æрцудæй мемориалон къæйдор фæйнæг.

Кæрон. Райдайæн нæ газети аци 
анзи 4-аг номери.

Болгари турккаг цагъариуавæрæй исуæгъдæ кæнунбæл (1878 анзи) фондз æма авдинсæй анзи æнхæст кæнуй 3 мартъий болгайраг адæми хæццæ Болгари турккаг цагъариуавæрæй исуæгъдæ кæнунбæл (1878 анзи) фондз æма авдинсæй анзи æнхæст кæнуй 3 мартъий болгайраг адæми хæццæ 
усхъæй-усхъæмæ тох кодтонцæ иристойнаг тугъдонтæ дæр.усхъæй-усхъæмæ тох кодтонцæ иристойнаг тугъдонтæ дæр.

«Фастихадзий бафарстонцæ: «Дæ хуæздæр лимæн ка ’й?..» Æма син е ра-
вардта дзуапп: «Мæ хуæздæр лимæн æй, мæ адæми хуæздæр лимæн ка ’й, 
е...» Аци китайаг фастæгади рæстадæ бæргæ ку балæдæриуонцæ, абони 
нæ Фидибæстæн знаггадæ ка кæнуй, уонæми лимæндзийнадæмæ бæлгæй 
æ Райгурæн бæстæбæл гидзирахаттæй ка цæуй, еци «уæрæсейæгтæ».

1921 анзи æй исæрвистонцæ Новороссийск-
мæ, Сауденгизон зилди ЧК-и хецауæй. Се-
мен Митрофани фурт уоми исаразта зиан-
хæсгути, бандитти нихмæ тохгæнæг къуар. 
Еци къуар æхе равдиста хъæбæр сæрæн, 
дæсни тохгæнæгæй, цубур æмгъудмæ 
исæнхæст кодта, ци ихæстæ æвæрд ибæл 
адтæй, уони, æма ’й уæд исæрвистонцæ 
Стъараполи зилдмæ. 

Уæдмæ Штыб иссæй тохæхсист, фæл-
тæрдгун чекист. Æндон Феликси – уотæ 
худтонцæ уæди рæстæгути советон Респу-
блики чекисти раздзæуæг Дзержинскийи 
– фарсмæ ке ракуста, е ин хъæбæр фæй-
йагъаз æй æ идарддæри царди æма чеки-
стон кусти. Ци ихæстæ æ размæ æвæрд ад-
тæнцæ, уони, уæдта æ царди алли гъуддаги 
дæр фæнзта  Дзержинскийи, архайдта уой 
хузæн унбæл. Куд фæззæгъунцæ, æрдомæ 
дæр нæ дардта мæлæт, цийфæнди рæстæг 
дæр цæттæ адтæй æ цард фæллойнæгæ-
нæг адæми сæрбæлтау иснивонд кæнунмæ.

Æ рæстадæбæл æрæууæндун кодта æ 
нихмæтохгæнгути дæр

Стъараполи зилди тæккæ тæссагдæр 
æма зиндæр æрахæссунбæл нимадтон-
цæ уорсгвардион болкъон Беззубови бан-
дæ. Идарддæр ин бухсæн нæбал адтæй. 
Гъудæй ин, ци амал æма гæнæн ес, уой-
йасæбæл тагъддæр кæрон искæнун. Фал 
кутемæй? Æнцонтæй ибæл нæ фæххуæст 
уодзæнæ. Бандæ тохæнгарзæй æ къоба-
лæмæ, уотемæй æнæнгъæлти кæцæйдæр 
фæззинниуонцæ, сæ фудмиутæ ракæниу-
онцæ æма бабæй гъæдти рафардæг уиуон-
цæ...

Штыб исфæндæ кодта банди разамо-
нæгæн æ нисантæ, æ хъозæнттæ, æ уайæн-
тæ базонун. Куд ин радзурдтонцæ, уотемæй 
Беззубов цидæр кастæй æхемæ, уотæ æн-
гъалдта, æма си æ алливарс еугурæйдæр, 
алли рауæн дæр æмрезæги резунцæ. Ка ’й 
зонуй, ци гъуди кодта, ци æнгъалдта, фал 
ахид «бацæуидæ дзубандий» бунæттон 
советон разамонæг косгути хæццæ. Бауад-
зидæ æхемæ уæхæн æвзурст лæгти минæ-
вæртти, фал æ дзурдæн алкæддæр адтæй 
еу кæронбæттæн:

– Нæ, уæ сæртæ дзæгъæли ма ресун 
кæнетæ, уæ фæлтæрæнтæй неци рауайд-
зæнæй, мæхе нæ ратдзæнæн…

Фулдæр хæттити минæвæртти уадзгæ 
дæр нæбал ракæнидæ, сæ сæрмæ син бай-
агоридæ æхе бандæй ахæстити. Айдагъ е 
нæ, фал сæбæл марунæй дæр нæ аурста.

Штыб федарæй исфæндæ кодта банди 
разамонæги хæццæ лæгæй-лæгмæ фем-
бæлун. Зудта ’й, е мæлæти хæццæ гъазæ-
гау ке æй, сæр берæгъи коми байвæруни 
хузæн, фал æй æ зæрдæ лæдæрдтæй: æн-
дæр хуæздæр амал нæййес гъуддаг æнæ 
тог никкалгæй исæнхæст кæнунæн.

Бандитти хестæр æхецæй хумæтæги 
нæ ниббоз æй, ГПУ-ий хайади хецау æху-
æдæг æхе хæццæ дзубанди  кæнунмæ ку 
гъавта, уæд! Семен Митрофани фурт си 
цубур рæстæгмæ райста дзуапп финстæ-
гæн: «Дæттун афицери дзурд, бадзубанди 
кæнунбæл арази ке дæн æма уæ ке нæ 
фæссайдзæнæн. Æцæг уотемæй, æма дæ 
хæццæ гъæуама уа айдагъдæр дууæ лæги, 
уонæй еу – Иванников. Е æнæмæнгæ. Уæ 
сæрæй æрдо дæр не ’рхаудзæнæй, мæ 
фæндæ мин ку исæнхæст кæнайтæ, уæд. 
Махæй уæмæ лæг æнгъæлмæ кæсдзæнæй 
гъæдгæрони. Болкъон Беззубов».

Иванников адтæй Беззубови банди 
дзурддзæугæдæр хестæртæй еу. Е уомæй 
цалдæр бони раздæр барвæндонæй æхе 
равардта советон хецаудзийнади хецауади 
къохмæ – æ зæрдæ дардта, уотемæй мæ 
уавæр кæд фенцондæр кæнинæ, зæгъгæ. 
Фал цæмæн агоруй Беззубов Иванникови? 
Цæмæн æй багъудæй? Еци еу цæфæн 
дууæ тæрхъоси рамарунмæ гъавуй? Æ маст 
исесунвæндæ кæнуй?

Циддæриддæр адтæй, уæддæр нæбал 
раййивта æ фæндæ Штыб. Куд бадзубанди 

кодтонцæ, уотæ амунд рæстæги Семен Ми-
трофани фурт æрбалæудтæй банди астъо-
ни. Бæхæй рæуæг æргæпп ласта, баргин ху-
зæй бараст æй, еу рауæнмæ ка æрæмбурд 
æй, еци тингунхуз, æнæдаст адæми размæ. 
Æ цæстæ сæбæл радардта, еу рауæнмæ 
райамудта къохæй.

– Уæ гæрзтæ æрæвæретæ æма мæнæ 
ами цалхæмбурдæй æрбадетæ. Игъосетæ, 
æз уин ци дзордзæнæн, уомæ.

Кæд æ зæрдæ хъæбæр гупп-гупп код-
та, уæддæр æ цæсгонбæл нæ фæббæрæг 
æй. Айдагъдæр сæмæ лæмбунæг кастæй, 
гъома си, еске ести миуæ ку ракæна, зæгъ-
гæ.   Фал бабæй дессаг: раст Уральски куд 
адтæй, уотæ бабæй ами дæр байгъустонцæ 
æ дзурдмæ.

Еци бон сауæнгæ хори ранигулди уæнгæ 
Штыб рарвиста бандитти ’хсæн. Еу сехуар 
дæр, рæфтад дæр искодтонцæ. Лæмбунæг, 
æргомзæрдæй дзурдта сæ хæццæ, Советон 
хецаудзийнадæ, большевикти парти, Ле-
нинæн сæ тохи сæр цæбæл æй, ци хæссуй 
адæмæн нæуæг цард, ке пайдайæн, ке амон-
дæн арæзт æрцудæнцæ æма цæунцæ еугур 
гъуддæгутæ дæр нæ бæсти, уой туххæй нæ 
бæсти. Штыб, ке зæгъун æй гъæуй, зудта, 
лæгъузгæнгутæй сæ  еугуремæ еу зундира-
хаст ке нæййес, сæ еугерей æй балæдæрун 
ке нæ бафæнддзæнæй... Фал бандиттæмæ 
кастæй æма уидта: ес си, сайд кæбæл æр-
цудæй, æ талингæ, æ æдули зунди фудæй 
ке æрбахаудтæй аци лæгмарти æхсæнмæ, 
уæхæнттæ дæр. Уæртæ имæ куд лæмбунæг 
игъосунцæ. Чекист балæдæрдтæй, Иванни-
ковмæ банди ахæстдонæмæ сæ маст исе-
сунмæ ке нæ фæдздзурдтонцæ. Алкедæр си 
фæндадтæй æхе цæститæй фæууинун, сур-
хити къохмæ æхе ка равардта, уомæ лæгъу-
зæй неци кæсуй, уой...

Изæрæй Штыб загъта банди разамо-
нæгæн, – сæ къуар æ гæрзтæ æрæвæрæд, 
зæгъгæ. Фал бабæй Беззубов æнæнгъæлти 
æхе ниффесинмæ кодта. Æ цæстингаси 
фæззиндтæй цидæр дузæрдугдзийнадæ.

Штыб кæд рамæстгун æй, уæддæр 
æхебæл фæххуæцгæй загъта:

– Нæ арази кæнетæ? Гъема уæ уæд, 
куд уæ фæндуй, уотæ уæд. Æцæг ми ма 
рагъаст кæнетæ! Цæрунæй, мæлунæй уæ 
барæ ес æма уæ нæ фæндуй... Нур уæбæл 
нæбал байауæрддзинан. Нæ фегъустон ма 
зæгъетæ, игъосетæ?!.

Ка имæ игъуста, етæ фæккуддæр 
æнцæ. Аллирдигæй райгъустæй масти 
гъæртæ, хъæлæба. Еугурæйдæр  æнгъæл-
мæ кæсун райдæдтонцæ,  Беззубов ци 
зæгъдзæнæй, уомæ. Уæд е æнæбаригомау 
исистадæй, хæстæг бацудæй Штыбмæ.

– Хуарз мадта... Æз дæбæл æууæндун! 
– загъта лæг. – Æцæг нуртæккæ нæ. Еу-дæс 
бони нин раттетæ рагъуди кæнунæн, ами, 
гъæди нæ гъуддæгутæ ес, æма уони рахе-
цæн кæнун гъæуй... Дæс боней фæсте мæ 
адæми разæй уæ ГПУ-ий азгъунсти рази 
уодзæнæн. Кæд уи æруагæс кæнуй, уæд 
мæнæ аци дууæ лæхъуæни уæ хæццæ хо-
нетæ, зæрдæвæрд уодзинайтæ, – æма Без-
зубов дууæ лæгей сæ фæсонтæй бансуста 
Штыби размæ.

– Фæууæд уотæ, – загъта Семен Митро-
фани фурт. – Бангъæлмæ кæсдзинан дæс 
бони. 

Æма ’й æ чекистон нæдтæ 
æркодтонцæ Цæгат Иристонмæ

 
Аци хатт Беззубов нæ фæссайдта æ 

дзурд. Ци бон загъта, раст еци тæккæ бон 
Стъараполи ГПУ-ий хайади азгъунсти раз-
мæ æрбалæуун кодта æ гæрзефтонг бан-
дитти къуар æма  æхе равардта. 

Штыб знаггадæгæнгути нихмæ æнтæст-
гинæй ке тох кодта, еци тохи æхе бæгъа-
тæрæй ке равдиста, уой туххæй æй 1923 
анзи 14 апърели Советон хецауадæ исху-
арзæнхгин кодта Сурх Турусай орденæй. 
Уой фæсте тагъд рæстæги фембалдæнцæ 
Дзержинскийи хæццæ. Ку хецæн кодтонцæ, 
уæд ин Феликс Эдмунди фурт балæвар код-

та æ хузисист мæнæ уæхæн финсти хæццæ: 
«Хъазар Семен Митрофани фурт Штыбæн, 
контрреволюций нихмæ еумæ куд тох кодтан, 
уой зæрдæбæл дарунæн. Ф. Дзержинский». 

Уой фæсте С.М. Штыби æ чекистон 
нæдтæ æркодтонцæ махмæ, Цæгат Ири-
стонмæ. Ами дæр багъудæй æ оперативон 
къуæртти сæр. Медтугъди рæстæги нæуæг 
цардарæзти нихмæ тохгæнгутæн сæ фул-
дæр пурхæгонд ку ’рцудæнцæ æргом тохи, 
уæд, ка ма си райервазтæй, етæ уæддæр 
сæ пурхæ калдтонцæ, сæ мæститæ истон-
цæ сабурцæрæг адæмæй. Æстъигътонцæ, 
мардтонцæ хумæтæг фæллойнæгæнгути, 
истонцæ син сæ фонс, нæ сæ уагътонцæ сæ 
нæуæг, сæребарæ цардарæзтмæ бавналун.

Семен Штыби 1923 анзи исæрвистон-
цæ ардæмæ ГПУ-ий хайади хецауæй. Æ 
хæццæ искодта æ еузæрдиуон агъазгæн-
гути, æ отряди иуонгти дæр. Етæ уæдмæ 
бахсистæнцæ революций знæгти нихмæ 
тугъдтити æма сæбæл Семен Митрофани 
фурт æ зæрдæ хъæбæр дардта. Е зудта, 
хуæнхон зинвадуæтти æнцон тох кæнæн 
ке нæ уодзæнæй бунæттон налат, гъиггаг 
бандитти нихмæ, кæд етæ устур къуæрттæй 
нæ хаттæнцæ арф, унгæг кæмтти æма тар 
гъæдти, уæддæр.

Штыб фиццагидæр райдæдта бунæт-
тон цæрæг адæммæ медтугъди бæнттæй 
ци тохæнгарз байзадæй, уони æрæмбурд 
кæнунæй. Æнцон нæ адтæй еци гъуддаг. 
Хуæнхон адæм рагæйдæр тохæнгæрзтæ 
уарзагæ адтæнцæ, исахур сæбæл æнцæ 
æма сæмæ сæ раттун æнцон нæ кастæй. 
Штыб агъазиау куст бакодта еци тохæн-
гæрзтæ æрæмбурд кæнунбæл, бандиттæ 
хумæтæг цæрæг адæми хигъдæй фулдæр 
куд нæбал кодтайуонцæ, уобæл.

Адæм нерæнгæ дæр имисунцæ сæ 
хуæрзгæнæги рохс ном

Семен Митрофани фурт еци бæнтти 
æгириддæр æнцойнæ нæ зудта, бæхæй 
дæлæмæ дæр нæ хизтæй. Пурхæ кодта 
бандитти, сæ уедагæ син скъудта, адæми 
æнцад цæрун ка нæ уагъта, нæуæг æгъ-
дæуттæ æрфедарунбæл æ уоди бицъинæг 

ка тудта, уонæн. Зæгъæн ес, Штыб адтæй, 
куд фæззæгъунцæ, саргъбæл ка райгурдæй 
æма саргъбæл ка фæммард æй, уонæй, 
кæд бæхгини хæдзари нæ, фал косæг лæги 
хæдзари райгурдæй, уæддæр. Æ мæлæт 
иссирдта тугъди будури.

Е адтæй 1923 анзи ноябри кæронмæ 
хæстæг. Бандиттæ æрбампурстонцæ æма 
фæттардтонцæ Иригъæуи цæргути фонс.

Семен Митрофани фуртмæ куддæр 
фæххабар æй, уотæ æхе бæхбæл багæл-
ста, æ хæццæ ракодта æ адæми æма фæф-
фæдеси ’нцæ, кумæ амудтонцæ, уордæмæ.

Дессаги хор бон адтæй, арвбæл еу 
мегъи цъопп дæр нæ фæууидтайсæ. Тæ-
регъæд æй, устур тæрегъæд уотæ æриго-
нæй мæрдтæмæ бацæун уæхæн ирд, райд-
заст бони ба уæлдайдæр... Фал еци сахат 
мæлæтбæл ка гъуди кодта...

Æвæлмаст бæхтæ уайтæккæ баййаф-
тонцæ фонс æскъæргути. Бандиттæ куддæр 
доргин æрхæй  фæууоддæр æнцæ, уотæ 
сæбæл уордæмæ ралæудтæй Штыби фæ-
десонти къуар. Етæ сæ фонс фæууагътон-
цæ æма фæстæмæ æхсгæй уоми уæлæмæ 
исфардæг æнцæ гъæдæрдæмæ.  Берæ си 
нæ райервазтæй. Сæ фулдæр фæццагъди 
’нцæ, фал, гъулæггагæн, знаги нæмугæй 
фæммард æй ГПУ-ий хайади хецау С.М. 
Штыб дæр.

Уотæ бæгъатæр тохи æ мæлæт иссирд-
та æхседгæзæрдæ революционер, фæллой-
нæгæнæг адæми сæрбæлдзорæг рæстзæр-
дæ чекист Семен Митрофани фурт Штыб.

Адæм кадæ кæнунцæ сæ хуæрзгæнæг, 
сæ бартæбæл æновудæй тохгæнæг лæхъу-
æнæн. Райдайæни куд загътан, уотемæй ин 
æ номбæл нæ сæйраг сахари рæсугъддæр 
фæзтæй еуей дæр уомæн  исхудтонцæ. 
Уомæй уæлдай ибæл искодтонцæ тохи зар 
дæр, махмæ ба уæхæн зартæ кæнунцæ 
æцæг бæгъатæр, æцæг æхсаргин адæм-
бæл.

Редакцийæй. Аци æрмæг æ рæ-
стæги бацæттæ кодта журналист 
А. АРКАДЬЕВ æма мухургонд æрцудæй 
журнал «Мах дуг»-и 1968 анзи æхсæзæй-
маг номери.

Дзæуæгигъæуи бæрæгастæу фæзæ æма гъæунгæн 1926 анзи лæвæрд æр-Дзæуæгигъæуи бæрæгастæу фæзæ æма гъæунгæн 1926 анзи лæвæрд æр-
цудæй С. Штыби ном, 1987 анзи ба ин аци фæзи ниввардтонцæ циртдзæвæн.цудæй С. Штыби ном, 1987 анзи ба ин аци фæзи ниввардтонцæ циртдзæвæн.
Семен Штыби байвардтонцæ Дзæуæгигъæуи мемориалон уæлмæрдти. Æ Семен Штыби байвардтонцæ Дзæуæгигъæуи мемориалон уæлмæрдти. Æ 

хæццæ ма байвардтонцæ сурхгвардион Иван Котови – е дæр еци операций ар-хæццæ ма байвардтонцæ сурхгвардион Иван Котови – е дæр еци операций ар-
хайгæй, фæммард æй. Сæ циртбæл син ниввардтонцæ еумæйаг циртдзæвæн.хайгæй, фæммард æй. Сæ циртбæл син ниввардтонцæ еумæйаг циртдзæвæн.

Нæ республики гъæууон 
хæдзаради хестæр æма астæук-
каг кари косгутæй берæ, æвæдзи, 
нæ уодзæнæй, Темирати Мæр-
захъули фурт Андрейи ка нæ зо-
нуй, уæхæнттæ. Е берæ æнзти 
дæргъи æнтæстгинæй разамунд 
лæвардта айдагъ Уæрæсей нæ, 
фал æнæгъæнæ Советон Цæде-
си дæр зундгонд кустуат – еугонд 
«Цæгирконсерв»-æн, æ коллек-
тив еудадзуг разæй адтæй æ 
къабази кустуæтти хæццæ ериси, 
нæ республики цæргути гъæуагæ 
нæ уагъта гъæууон хæдзаради 
аллихузи продукцийæй, фулдæр 
– халсартæй, хуæрзгъæдæ кон-
сервтæ æма дæнттæй.

Советон доги Андрей хуар-
зæнхæгонд æрцудæй Ленини, 
уæдта «Кади нисан»-и ордентæй, 
майданæй «Иристони кадæн», 
Адæмон Хæдзаради Еугурцæде-
сон Равдисти сугъзæрийнæ, æв-
зестæ æма бронзæ майдантæй. 
Æй Уæрæсей, уæдта Цæгат Ири-
стони гъæууон хæдзаради æскъу-
æлхт косæг.

«НЕКÆД УÆ ФЕРОНХ 
УОДЗÆНÆН... СУМАХÆЙ ДÆР 
ИРОНХ КУД НÆ УОН...»

Андрейи хæццæ хæстæгдæр 
базонгæ дæн, Темирати муггаги 
киунугæбæл косун ку райдæдтон, 
уæд. Æма си еухатт ракурдтон, 
муггаг сæ уæларвон хуæрæ ке хо-
нунцæ, уой туххæй мин бæлвурд-
дæр радзорун.

– Æ ном æй Гумерхан, – рай-
дæдта æ дзубанди Андрей. – Раг-
фидтæлтæй байзадæй уæхæн 
таурæхъ. Кæддæр Дигоргоми 
цардæнцæ цуппар æнсувæри – 
Темира, Дзанхъис, Хъазах æма 

Саукуй. Адтæй син еунæг хуæрæ 
Гумерхан. Еу сæрдигон бони æн-
сувæртæ рандæнцæ игуæрдæн-
мæ хуасæ кæрдунмæ. Сехуара-
фони ба син Гумерхан фæххаста 
хуæруйнаг. Бон адтæй райдзаст, 
хор тæмæнтæ калдта арвбæл, 
мегъæн æ кой дæр некæцæй 
адтæй. Кизгæ игуæрдæни нарæг 
къахнадбæл куд фæххæстæгдæр 
æй е ’нсувæртæмæ, уотæ æвеп-
пайди æ сæрмæ фæззиндтæй 
бæмпæги хузæн уорс-уорсид 
мегъи къубулойнæ, райдæдта 
карз думгæ, мегъæ æхе бунмæ 
æруагъта, Гумерхани арæхстгай 
исиста  æ гъæбесмæ æма уой-
йадæбæл æрбайсавдæй арви 
æгæрон цъæхи. Æнсувæртæ къе-
хæй райзадæнцæ,  исдзорунгъон 
дæр си некебал иссæй. Уæдта 
бауадæнцæ, мегъæ син сæ хуæ-
ри кæцæй фæххаста, уордæмæ, 
фал ма си айдагъдæр иссирдтон-
цæ къахнадæй минкъий уоддæр 
Гумерхани дзабур. Хъæбæр æр-
мæтъæл æнцæ, мадта куд адтай-
дæ.

Рахæлæф кодтонцæ сæ-
хемæ. Сæ фидæ Байборухъæн 
хабар ку радзурдтонцæ, уæд е 
гузавæгæнгæ, мæтъæлæй æ сæр 
батилдта: «Ци уин зæгъон, мæ 
биццеутæ? Æз уæхæн гъуддаг 
уингæ нæ, фал игъосгæ дæр не-
кæд фæккодтон... Агорун æй гъæ-
уй нур...»

Æхсæвæ бийнонтæй æ цæ-
стæ дæр неке æрцъундæ кодта. 
Сæумæй ба бон куддæр фæцъ-
цъæх æй, уотæ æнсувæртæ 
рандæнцæ сæ хуæри агорæг.  
Темира – хонсармæ, Саукуй – цæ-
гатмæ, Дзанхъис – искæсæнмæ, 
Хъазах ба – нигулæнмæ.

Сауæнгæ зумæги райдай-
æнмæ фæррацо-бацо кодтонцæ  

биццеутæ, ци нæ ком, ци нæ хонх 
басгарстонцæ, уæхæн нæбал 
байзадæй.

Уæд еу сæумæ æнсувæрти 
хестæр Темира искувта Хуцаумæ 
æма си зæрдиагæй ракурдта, цæ-
мæй ма син уæддæр еу хатт сæ 
уарзон хуæри фæууинун кæна. 
Æма бабæй рандæй агорæг. Аци  
хатт æ гъуддаг фæррæстмæ ’й. 
Кæмидæр метин æфцæгбæл Те-
мира бахаудтæй еу устур лæгæт-
мæ. Уоми æ зæрди адтæй æхсæ-
веуат бакæнун. Æхе куд æруагъта 
лæгæти къуми æма æрæмбарзта 
нимæтæй, уотæ дин æвеппайди 
æ алфамбулай ку ниррохс уидæ. 
Фæггæпп кодта Темира, кæсуй 
æма æ размæ байгон æй лæгæ-
ти дуар. Разиндтæй си агъазиау 
рæсугъд уат. Уати астæу ба лæ-
ууй Гумерхан, изæди хузæн æма 
фæлмæн ходуй е ’нсувæрмæ.

Фæццийнæ кодтонцæ кæ-
рæдзебæл хуæрæ æма æнсу-
вæр, уæдта ин Гумерхан загъта:  
– Уæларвон тухæ мæ фæххаста 
æ хæццæ еци бон, нур мæнæн 
фæстæмæ ’здæхæн нæбал ес. 
Фал уæ некæд феронх кæнд-
зæнæн. Сумахæй дæр гъæуама 
иронх макæд уон. Мæнæ уин мæ 
минкъий лæвар – уацамонгæ, 
хумæтæг нæй – е уин еу мæйæ 
раздæр зонун кæндзæнæй, муг-
гагбæл хуарзæй дæр, лæгъузæй 
дæр æрцæуйнаг ци уодзæнæй, 
уой. Мæ номбæл ба хуарæф-
снайæнти агъоммæ исковиайтæ 
– æхсири гъæстæ  æма æртæ 
уæлвицки...» Уотемæй Гумерхан 
рафæндараст кодта е ’нсувæри æ 
райгурæн хæдзарæмæ...

Андрей еу минкъий рæстæг 
нигъгъос æй, нецибал дзурдта, 
уæдта мæмæ æрбакастæй æма 
загъта: –Лæдæрун дæ, мæ рад-

зурд дæмæ аргъауи хузæн фæк-
кастæй, фал тæккæ дессагдæр ба 
е æй, æма нæ уæларвон хуæри 
агъаз берæ хæттити балæдæрд-
тан. Дæнцæгтæ дин æрхæсдзæ-
нæн. Зонис ме ’рвадæ Темирати 
Виктори, гъæууон хæдзаради на-
укити доктор, профессор, берæ 
æнзти дæргъи æнтæстгинæй 
разамунд лæвардта Хуæнхон 
паддзахадон аграрон универси-
тетæн. Уомæн æ фидæ Хæмиц, 
мæ фиди ’нсувæр, Устур Фиди-
бæстон тугъди фæцæй, зæгъæн 
ес, райдайæнæй кæронмæ, фал, 
цъæрæмухст дæр некæд фæ-
цæй. Еухатт се ’фсæддон хайбæл 
немуц æрхъола ’нцæ, цæгæн 
ратонуни мадзал нæбал адтæй. 
Хæмици æмбæлттæ минкъийæй-
минкъийдæр кодтонцæ. Акъоппи 
бадтæй, сæр исесæн дæр си нæ 
адтæй, æхецæн фæййервæзун 
æнгъæл нæбал адтæй. Еу усми 
æ фур тухст æма фæлладæй лæ-
гæн æ цæститæ фæххуæстæн-
цæ, æма дин æ медфунæймæ ку 
райгъосидæ: «Ма тæрсæ, Хæмиц, 
неци дин уодзæнæй, фæййер-
вæздзæнæ...» Фестъæлфтæй æ 
медбунати Хæмиц, ракæсæ-ба-
кæсæ кæнуй, фал æ рази неке... 
Уæдмæ райдæдта нæхе æф-
сæдти нимпурст, æрхъолай цæг 
ратудтонцæ, фал Хæмици æм-
бæлттæй æгас некебал адтæй… 
Нæхе æфсæддонтæ имæ ку æр-
бахъæрттæнцæ, уæд си Хæмиц 
ракурдта, æркæсайтæ, дан, мин 
мæ фæсонтæмæ, цидæр æнахур 
сугъд мæ кæнунцæ, зæгъгæ.  Ра-
ластонцæ ин æ цинел, фæууид-
тонцæ æфсæддон хурдзин æма 
сæ десæн кæрон нæбал адтæй 
– цинел дæр, хурдзин дæр издий 
æрхъезтæй сарсийнæ фестадæн-
цæ.

ДУЙНЕЙ ИСКОНДИ ДЕССÆГТÆ 
ÆМА СОСÆГДЗИЙНÆДТÆН 
КÆРОНМÆ БАЗОНÆН 
НÆЙЙЕС...

Иннæ хабар ба уæхæн ад-
тæй, Задæлески гъæуккаг Бæ-
зити Инали фурт Бидолæ адтæй 
Темирати хуæрифурт. Службæ 
кодта 1914 анзи зундгонд инæлар 
Брусиловмæ ветеринарон хаййи 
болкъони цини. Адтæй имæ берæ 
тугъдон хуæрзеугутæ. Бидолæ 
æфсæддон хай дæр еууæхæни 
бахаудтæй хъæбæр зин уавæри. 
Æхсæви, æ цатири, хуссæнбæл 
æхе æруагъта Бидолæ,  исон ци 
бауодзинан, зæгъгæ, еци гъудий 
хæццæ. Мæтъæл адтæй æ орди-
нарец дæр. Фæсæмбесæхсæвæ 
ба дин Бидолæ æвеппайди ку 
балæдæридæ æндеггæй, цати-
ри сæрбæл, цидæр къахдзæфти 
змæлд. Æма æ гъос ку радаридæ: 
«Æз дæ мади хуæрæ Гумерхан 
дæн, ма тæрсæ, алцидæр хуарз 
уодзæнæй...» Бидолæ сагъæси 
бафтудæй, хуссæг æй нæбал 
ахæста. Ку ’рбон æй, уæдта рай-
дæдта Брусилови зундгонд ним-
пурст...

Андрей æхуæдæг, кæдмæ 
цæра, уæдмæ дæр си некæд фе-

ронх уодзæнæй еци фæззигон 
изæр 1957 анзи. Уæд е, 27-ан-
здзуд æригон агрономон факуль-
тети фæсте косун райдæдта Чи-
колай Ленини номбæл колхози. 
Еу изæр фæскуст æ бидарки ран-
дæй Силтанухъи будурти æ фиди 
’нсувæр Геуæргий бæрæггæнæг. 
Уоми Дигоргоми колхоз æф-
снайдта æ нартихуар, Геуæрги ба 
адтæй колхози сæрдар. Фæцций-
нитæ кодтонцæ æмбесæхсæвтæ-
мæ æрвадтæлтæ кæрæдзебæл, 
хуарз фæббадтæнцæ, уæдта Ан-
дрей цæунвæндæ искодта. 

Геуæрги æй нæ уагъта, æна-
фонæ ’й, мабал цо, ку ’рбабон уа, 
уæд цæудзæнæ, зæгъгæ. Фал 
æригон агроном тарстæй, сæу-
мæй планеркæмæ ку байрæги кæ-
нон, уæд е аййев нæ уодзæнæй. 
Æ над ракодта Чиколай ’рдæмæ. 
Æ бидаркæй еу минкъий ку бау-
адæй фæззигон итигъд будури, 
уæд ибæл берæгътæ æрбамбурд 
æнцæ. Бæх уайун байдæдта, 
фуртæссæй æ хеди тæф мегъи 
хузæн исбадтæй сæ сæрмæ. 

Андрей ба æ бон цæйбæрцæ 
адтæй, уойбæрцæ гъæр кодта, æ 
зæрдæ æрлæуунмæ ’й берæ нæ-
бал гъудæй. 

Чиколайæй Дзæуæгигъæумæ 
надмæ ба ма гъудæй дзæвгарæ 
бауайун. Сирдтæ дууердигæй 
хæстæгæй-хæстæгдæр кордтон-
цæ бидаркæмæ, еу имæ си фæ-
стети исгæпп кæнун дæр равзур-
ста. Æвеппайди разæй ферттивта 
хуæдтолги цирæгъти рохситæ. 
Куд хæстæгдæр кодтонцæ, уотæ 
берæгътæ æнæбари еугай-ду-
гаййæй æхсæви тари фæццидæр 
æнцæ.

Хуæдтолгæ бауорæдта, шо-
фер рахизтæй кабинæй æма бай-
амудта, мæ фæсте рацо, зæгъгæ.  
Бахъæртун кодта бидаркæ Чико-
лай гъæугæронмæ, æнæдзоргæй 
разилдæй æма сахари ’рдæмæ 
райевгъудæй. Ка дæ, кæмæй дæ, 
зæгъгæ, ма бæргæ дзурдта æ фæ-
сте, фал е нæбал æрлæудтæй. 

Еугуремæй дессагдæр ба е 
адтæй, æма еци æнзти æхсæ-
вигон нæ – бонæй дæр аци над-
бæл кæд рацудайдæ дууæ-æртæ 
уæзласæн хуæдтолги! Уой фæсте 
берæ фæффарста, фæййагурдта 
æ ервæзунгæнæги Андрей, фал 
неци... «Æвæдзи мæмæ еци лæги 
нæ уæларвон хуæрæ рарвиста, – 
дзурдта Андрей. – Æндæра е ка 
адтæй?»

Æ бæх ба еци æхсæви фæ-
сте еу-дæс бони нæдæр хуæргæ 
бакодта, нæдæр дон баниуазта, 
æ къæхтæбæл нæбал ислæуд-
тæй, ниммардæй... Андрей æху-
æдæг дæр дзæвгарæ рæстæг æ 
кеми не ’рцудæй...

Темиратæ æма се ’рвадтæл-
тæ устур кадæ кæнунцæ сæ уæ-
ларвон хуæрæ Гумерханæн, алли 
анз дæр ин искæнунцæ кувд Мæх-
чески гъæуи, сæ муггаги рæсугъд 
ковæндони.

Нæййес кæрон дуйней дес-
сæгтæ æма сосæгдзийнæдтæн. 
Æма сæ, æвæдзи, кæронмæ дæр 
некæд æма неке базондзæнæй.

ХÆМИЦАТИ Морис

«НЁ УЁЛАРВОН ХУЁРЁ 
НИН АГЪАЗ КЁНУЙ...»

Темиратæ æма се ’рвадтæлтæ устур кадæ кæнунцæ сæ уæларвон хуæрæ Гумерханæн, Темиратæ æма се ’рвадтæлтæ устур кадæ кæнунцæ сæ уæларвон хуæрæ Гумерханæн, 
алли анз дæр ин искæнунцæ кувд Мæхчески гъæуи, сæ муггаги рæсугъд ковæндони.алли анз дæр ин искæнунцæ кувд Мæхчески гъæуи, сæ муггаги рæсугъд ковæндони.

